JUN CHA'AN JINI HEBREOJOB

Dios ti' cha'le t'an cha'an ti' Yalobil

1 1 Ti yoque fioj oniyix Dios ti' ¢'AfA i
ti' jini tsa' ba i xiq'ui yale' cha'an i
pejcan lac yumob ti fioj oniyix. Cabal
bajche!' ti' pejcayob. Ma'an jayyajlel ti'
pejcayob.
2 Dios cha'an ti' Yalobil Jesucristo ti'
mele mulawil yic'ot ti pejtyelel tsa' ba i
meleyob. Ti yotsa Jests ti i yum ti
pejtyelel i melbalob. Ti wi'il c'Ala wale
iliyi Dios mi' pejcanonla cha'an ti i
Yalobil.
3 Lajal noj wen, fioj fiuc i Yalobil Dios
che' bajche' Dios. I tsictisantyelach Dios
jini i Yalobil. Jini i Yalobil Dios ti i
p'atyalel jach i t'an mi yac' ti xuc'tyal ti
pejtyelel cha ba yes an ti mulawil. Che'
fiac ti ujti i xot'e' lac mul cha'an anic lac
sAc isantyel, ti' buchle ya' ti' fioj Dios am
ba ti panchan cha'an tsiquil an i fiuclel
Cristo.

Mais an i fiuclel i Yalobil Dios che'
bajche' ajtroiielob i cha'an Dios
ch'oyol ba ti panchan

4Yoque i c'aba'ach Jesucristo tsa' ba
otsabenti ti Dios jifiach i Yalobil Dios.
Tsiquil més an i fiuclel Jesucristo che'
bajche' ajtrofielob i cha'an Dios ch'oyol
ba ti panchan como mas an i nuclel jini i
c'aba’ tsa' ba aq'uenti.

5 Como ma'an ba' ba ora ti' pejca Dios
ajtrofielob i cha'an ch'oyol ba ti panchan

che' bajche' ti' pejca i Yalobil. Como Dios

ti' sube i Yalobil:

Calobiletyach. Wale ti ili ba q'uin
chancol c tsictisan cha'an
calobiletyach.

Pero ma'an ba' ba ora ti' sube mi
junticlec ajtrofiel i cha'an ch'oyol ba ti
panchan:

I tyatyon mi quejel cajiel.

Cristo mi quejel i yajiel ti calobil.

Che' ti tyajle ti t'an Cristo ti Dios.

6 Che' fiac ti c'oti i yorojlel che' fiac Dios
ti' choco tyalel cojach ba i Yalobil wa' ti
mulawil, ti yala ya' ti yamba t'an:

La' i ch'ujutisaiiob calobil ti
pejtyelel ajtrofielob ¢ cha'an
ch'oyol ba ti panchan.

Che' ti yala Dios.

7 Pero che' Dios mi' tyaje' ti t'an
ajtrofielob i cha'an ch'oyol ba ti panchan
mi yale":

An mi caq'uen i yajiielob che'
bajche!' ic'.

An je'el mi caq'uen i yajiielob che'
bajche' c'ajc mu' ba ti lejmel.

Che' ti yala Dios.
8 Pero che' Dios mi' tyaje' ti t'an i Yalobil
mi yale":

Dios, ma'an ba' ba ora mi quejel i
jilel a we'tyel.

Bele' tyoj, bele' wen mi quejel a
cha'len yumal.

9 Ti a mula cha ba wen. Ti a
ts'a'q'uele mach'a wen.

Jin cha'an jofion, a Dioson, mi
caq'uenet

maés i tijichayel a pusic'al che'
bajche' mi yubin ti pejtyelel
yafio' ba i yalobilo' ba Dios.

Cha'ach mi' tyaje' ti t'an Cristo Dios.
10 Djos ti' pejca i Yalobil ti i Yum je'el. Ti
yala:

C yum, jatyet ti fioj i tyejchibal ti a
mele mulawil.

Yic'ot chan i melbalach a c'ab.

11Mi quejel i jilel mulawil yic'ot
chan. Pero jatyet, ma'an ba' ba
ora mi quejel a jilel.

Jini mulawil yic'ot chan mi quejel i
tsuculiyel yubil che' bajche' mi'
tsuculiyel bujcal.

12Mi quejel a bale' mulawil yic'ot
chan che' bajche' mi' balob tsuts.

Mi quejel ti q'uextyantyel bajche'
mi q'uextiyel bujcal.

Pero jatyet mach che'iqui.

Ma'an ba' ba ora mi quejel a
q'uextiyel. Bele' junlajalet. Ma'an
ba' ba ora mi quejel i jilel a
jabilel.
Che' ti' tyaja ti t'an Cristo Dios.
13 Pero ma'an ba' ba ora Dios ti' sube
juntiquil ajtrofiel i cha'an ch'oyol ba ti
panchan:
Buchi wa' tic fioj cha'an mi
tsictiyel afiach a nuclel,
jintyo mi caq'uefiet ti a c'ab pejtyel
a contrajob,
che'en. Pero Cristo cha'ach ti subenti ti
Dios.
14 mach che'ic ti subentiyob ajtrofielob i
cha'an Dios ch'oyol ba ti panchan, como
ajtrofielob jach. Ti chojquiyob tyalel wa'
ti mulawil cha'an i cotyanonla cha'an lac
wenlel jofionla mu' ba lac tyaje' laj
cotyantyel ti Dios.

Jini fiuc ba laj coyantyel

1 Jin cha'an yom mi lac wen ac' ti

lac pusic'al jini melel ba t'an tsa' ba
la cubi ame mi lac xuc'ul caye'.
2 Tifioj oniyix, Dios ti' xiq'ui ajtrofielob i
cha'an ch'oyol ba ti panchan cha'an mi'
sube'it'an ba'an lac yumob ti fioj oniyix. Ti
subentiyob bajche' yom ajnic quixtyanujob
yic'ot cha ba tiq'uil i cha'lenob. Xuc'ulach
jinit'antsa' baisubeyob. Perojinitsa'bai
cha'leyob mulil tsa' jach ba i fiusayob ili
t'an ti aq'uentiyob i xot'e' i mul jifiach che'
bajche' animul.
3 ;Bajche'qui mi la' pensalin, che' jini?
¢Ch'ujbi ba lac puts'tyan tyoj mulil ma'
wal mi muc' jach lac lolon fiusan jini fioj
wen ba laj cotyantyel? Mach saj ch'ujbi.
Como jini t'an cha'an laj cotyantyel
jifiach tsa' ba fiaxan ajli ti lac Yum
Jesucristo. Ti wi'il ti pas'entiyonla cha'an
fioj melel jini t'an cha'an ti jini tsa' ba i
yoque ubibe i t'an lac Yum.
4 Dios ti yaq'ueyonla lac na'tyan cha'an
melelach i t'an jini tsa' ba yubibe i t'an
cha'an ti yaq'ueyob i pas'en sefajlel tyac
ti' tyojlelob yic'ot ti aq'uenti i cha'len
fiuc tyac ba i melbal yic'ot ti aq'uenti fiuc
tyac ba i c'ajnibal cha'an ti Ch'ujul ba i
Ch'ujlel bajche' yom i pusic'al Dios.

Jesucristo ti poj ajni che'
bajche' quixtyaiiu

5 Pero Dios mach'an ti yotsa ti' wenta
ajtrofielob i cha'an ch'oyol ba ti panchan
cha'an i cha'len yumal wa' ti ili mulawil
chancol ba lac tyaj ti t'an. Jifiach
mulawil mu' ba quejel i tsijibtisan Dios.
6Ya' ti yamba t'an ti' t'an Dios an ba' mi
yale":

Pero jatyet c Dios, ;chutyoquiyes
quixtyanu cha'an ma' c'ajtisafion
lojon como quixtyafiujon jach
lojon?

¢Chutyoquiyes quixtyafiu cha'an
ma' pensalifon lojon como
quixtyanujon jach lojon?

7 Poj jumuc' jach yubil ti a waq'ue
quixtyafujob cha'an mach'an mi'
tyajob i p'isol i fiuclel ajtronelob
a cha'an ch'oyol ba ti panchan.

Pero wale tsa'ix a wac'a ti tsictiyel
i fiuclel quixtyafiujob. Tsa'ix a
subeyob i fiuclel.

Tsa'ix a waq'ue ti' wenta
quixtyafiujob ti pejtyelel cha ba
tyac jach ti a mele.

8 Tsa'ix a waq'ueyob ti' wenta
quixtyanu ti pejtyelel cha ba an
tyac.

Cha'ach mi yale' ti yamba t'an ti' t'an
Dios. Che' fiac ti yac'a ti' wenta
quixtyafu ti pejtyelel cha ba an tyac,
ma'an cha ba ti' cayle mach'a ba'an mi
quejel i yochel ti' wenta. Pero max tyo
ba'an Iu' ts'acal ochem ti' wenta.

9 Pero cujila isujm bajche' ti ujti yic'ot
Jests. Cha'an poj jumuc' jach Dios ti
yAaq'ue cha'an mach'an ti' tyajbe i fiuclel
ajtrofiel i cha'an Dios ch'oyol ba ti
panchan. Ti aq'uenti i bac'tyal Jestis che'
bajche' quixtyafiu jach cha'an i fiusan
wocol ti sajtyel. Cha'an jach i yutslel i
pusic'al, Dios ti yac'a ti sajtyel Jests
cha'afionla ti lac pejtyelel. Pero wale iliyi
ti aq'uenti ti Dios i nuclel yic'ot mi
subentyel i fiuclel cha'an ti caj ti' fiusa
wocol Jests.

10T melbalach Dios ti pejtyelel cha ba an
tyac. Tsa'ix lu' mejli cha'an mi tsictiyel i

fiuclel Dios. C'ajnibalach, che' jini, cha'an
Dios ti yaq'ue i fiusan wocol Jests cha'an
chancol i pay majlel i yonlel quixtyafiu ya'
ti panchan. Como cha'an ti caj ti wen fiusa
wocol ma'an sajlic cha ba yamba yom
cha'an ch'ujbi i wen cotyafionla.

11 Jofionla tsa' ba sac isantiyonla ti
ochiyonla ti junlajal yic'ot i Yalobil Dios
tsa' ba tyali i sac isafionla. An jach
juntiquil Dios lac Tyat. Jin cha'an ma'an
mi' quisiiin Jesus i pejcanonla ti i pi'alob.
12 Como ya' ti yamba t'an ti' t'an Dios ti'
sube Dios:

Mi quejel c suben c pi'alob ti
chumtyal cha'afiet.

Mi quejel ¢ c'aye' a fiuclel ya' ti'
tyojel much'quibilo' ba ochemo'
ba ti' t'an Dios.

Che' ti subenti Dios ti Cristo.
13 Yic'ot ti' t'an Dios, Cristo mi yale' je'el:

Mi quejel ¢ xuc'chocon c pusic'al ti
Dios.

Yic'ot mi yale' je'el:

Wa'afion quic'ot ti pejtyelel ¢
pi'alob ti chumtyal tsa' ba i yotsa
tic wenta Dios cha'an mij
canatyanob.

Che' ti yala Cristo.

141 yalobilonla Dios. An lac bac'tyal
yic'ot lac ch'ich'el. Quixtyafnujonla. Jin
cha'an Cristo ti' ch'ama i bac'tyal je'el
che' bajche' mi quixtyanu jach je'el
cha'an i yajiiel che' bajche' lac pi'alob.
Cha'ach ti' cha'le cha'an mi mejlel ti
sajtyel i bac'tyal. Pero ti cha' tyejchi
loq'uel ba'an sajtyemo' ba. Cha'an ti caj
ti tyejchi loq'uel ba'an sajtyemo' ba ti'
jisabe i p'atyalel jini am ba i p'atyalel
cha'an mi yac' ti sajtyel quixtyafujob,
jifiach jini xiba.

15 Cha'an ti sajti yic'ot cha'an ti cha'
tyejchi loq'uel ba'an sajtyemo' ba, Cristo
ti' lajmisabe i bac'fian sajtyel ti pejtyelel
mu' ba i ch'ujbin. Como che' fiac max tyo
ba'an mi' ch'ujbin, che' bajche' bele'
cachalob ti baq'uen yubil como ma'an mi
lajmel i bac'nan sajtyel.

16 Como melelach ma'an ti tyali ti
mulawil Cristo cha'an i cotyan ajtrofielob
i cha'an Dios ch'oyol ba ti panchan. Ti

tyali cha'an i cotyafionla i jifiajlelon ba la
Abraham.
17 Jin cha'an c'ajnibalach ti' ch'ama i
bac'tyal che' bajche'onla. Ti ochi ti fioj fiuc
ba laj cura yubil como ti ochi ti' tyojlel Dios
cha'ani pejcabenonla Dios. Mi' bele'
cha'len bajche' mi yale'. Mi' wen p'untyan
quixtyafiujob. Tiyac'aiba tisajtyel cha'ani
fiusaben i mul quixtyafiujob.
18 Cristo ti' iusa wocol che' fac xiba ti'
lolon jop'o i yotsaben i mul. Jin cha'an
ch'ujbi i cotyafiob am ba i payol ti mulil
cha'an ma'an mi' lolon jac'ob.
3 1 Jin cha'an quermaiiujob i
cha'afion ba la Dios cha'an Dios ti
yajcayonla cha'an i yalobilonicla cha'an
mi la cajiiel ya' ti panchan la quic'ot,
yom mi lac wen pensalin Cristo Jests.
Como Dios ti' choco tyalel wa' ti mulawil
Cristo Jests cha'an i cotyafionla. Ti
otsanti ti fioj iuc ba laj cura cha'an jini
t'an chancol ba lac ch'ujbin como mi'
pejcabenonla Dios.
2 Xuc'ul ti' lu' cha'le ti pejtyelel i ye'tyel
Jests tsa' ba aq'uenti. Dios ti yotsa ti fioj
fiuc ba cura. Moisés je'el lajal xuc'ul ti'
cha'libe i ye'tyel Dios ba'an israelob. Dios
ti' q'uele jini israelo' ba quixtyafiujob
che' bajche' i yalobil ya' ti i yotyot.
Moisés ti' cha'le yumal.
3 Mi laj q'uel ti wen jini otyot tsa' ba i
mele quixtyafiu pero mi laj q'uele' ti mas
fiuc jini quixtyafiu tsa' ba i mele otyot.
Che' bajche' jini, yom mi laj q'uel ti mas
fiuc Jesus che' bajche' Moisés.
4 Ti mejli ti Dios ti pejtyelel cha ba tyac
mi c'ajfiel. Como Dios ti' mele ti pejtyelel
cha ba tyac jach an.
5 Jini Moisés xuc'ulach ti' cha'le i ye'tyel
tsa' ba aq'uenti i cha'len ba'an i pi'alob
jini israelob. Ti aq'uenti ti Dios i wa sube'
jini mu' tyo ba quejel i subentyel ti tyal
tyo ba ora. Jifiach tsa' ba la cubi wale iliyi.
Moisés xuc'ulach ti' cha'libe i trofiel. Che'
bajche' ajtronel jach ti' cha'le.
6 Pero Cristo jifiach yoque i yalobil Dios.
Xuc'ul mi' cha'len cha ba mi' cha'len. Lu'
an ti' wenta ti pejtyelel quixtyanujob tsa'

Mads fiuc Jestis che' bajche' Moisés

ba yajcanti ti Dios. Che' ochemonla ti'
t'an Dios i quixtyafiujonla Dios mi
xuc'ulonla yic'ot tijicfiayonla mi lac bej
pijtyan tsa' ba subentiyonla ti Dios mu'
tyo ba quejel i yujtyel, mi ma'an mi la
caq'uen i fiajatisan lac pusic'al c'ala ti
jilibal jini chancol ba lac ch'ujbin.

C'aj oj cha'an jini i cha'afio' ba Dios

7 Yoque maés fiuc Cristo bajche' majchical
yamba. Jin cha'an Ch'ujul ba i Ch'ujlel
Dios mi yale' ti' t'an Dios:
Mi wale iliyi ti ili ba q'uin mi ti i
nijcabetla la' pusic'al Dios,

8 mach yom mi la' wac' ti tsats an la'
pusic'al che' bajche' ti' cha'leyob
jini tsa' ba letsayob i ba ti'
contra Dios ya' ti tyaquin ba joch
lum.

Como ti' wen pruebaliyon, che'en
Dios, cha'an i q'uelob mi an cha
ba mic cha'len ti' contrajob.

9 Cha'ach ti' bej cha'leyob c'ala
cuarenta jabil

aunque tic pas'eyob c p'atyalel ti
wen ba tsa' ba c cha'le ti'
tyojlelob.

10Pero cha'an c'ala cuarenta jabil
cha'ach ti' pruebaliyon, che' jini
ti queji ¢ mich'q'uelob.

Ti cala: ¢Bac an chancol i
xuc'chocon i pusic'al?

Mach saj yomob i cha'len bajche'
mic pas'efiob.

11 Jin cha'an ti mich'ayon quic'ot ili
quixtyanujob. Tic t'an mach'a
ba'an mi quejel i saj q'uextyayel
tic subeyob

cha'an ma'an ba' ba ora mi quejel
caq'uefiob i yochel wa' ba' mi'
c'ajob i yoj quic'ot.
Che' ti yala Dios. Che' ti subenti lac
yumob ti fioj oniyix.
12 Hermafujob, wen q'uele la' ba cha'an
mach ochic ti la' pusic'al mi junticlec, i
simaronlel mu' ba i yaq'uenetla la' cay
la' ch'ujbin Dios cha'an mi la' fiajatisan
jini cuxul ba Dios.
13 Pero jini yom ba mi lac cha'len jifiach
cha'an mi la' xic' 1a' ba ti uts'at ti

jujump'ej q'uin che' an tyo i yorojlel
cha'an mi lac subentyel. I yorojlelix wale
iliyi cha'an lac ch'ujbin cha'an ma'an
majch mi' tsats an i pusic'al cha'an i cay i
ch'ujbin Cristo, cha'an i cha' ch'ujbin jini
tsa' ba i flaxan ch'ujbi.
14 Como mi c'ala jintyo mi' cha' tyalel
Cristo mi lac bele' xuc'chocon lac ba ti
jini tsa' ba lac ch'ujbi che' fiac ti lac
flaxan ubi i t'an Dios, afionla ti Cristo
che' jini, cha'an mi laj cajnel quic'ot ti
bele' ora.
15C'ajal la' cha'an bajche' mi yale' ili
t'an:
Mi wale iliyi ti ili ba q'uin mi ti'
nijcabeyetla la' pusic'al Dios
mach yom mi la' wac' ti tsats an la’
pusic'al che' bajche' ti' cha'leyob
jini tsa' ba letsayob i ba ti'
contra Dios.
Che' mi yale' ili t'an.
16 ;Majchqui mi la' wal jini tsa' ba
yubiyob i t'an Dios pero ti wi'il ti'
letsayob i ba ti' contra Dios? Jifiobach
tsa' ba paya loq'uel Moisés ti Egipto.
17 ;Majchqui jini tsa' ba i mich'q'uele
Dios c'ala cuarenta jabil? Mismo
jifiobach tsa' ba i cha'leyob mulil. Ya' ti
sajtiyob ti tyaquin ba joch lum che' nac
chancol i pajyelob loq'uel ti Moisés.
18 ;Majchqui mi la' wal jini tsa' ba
subentiyob ti Dios ti i t'an mach'a saj
yujil q'uextyayel cha'an ma'an mi quejel
i yaq'uentyel i yochel i c'ajob i yoj ya'
ba'an Dios? Jifiobach tsa' ba i fiusabe i
t'an.
19 Tsiquil che' jini, ma'an ti aq'uentiyob i
yochelob ti c'aj oj ya' ba'an Dios ti caj
ma'an ti' ch'ujbiyob Dios.
4 1 Che' an tyo la quic'ot jini t'an ba'
ti wa subonla Dios cha'an ch'ujbi la
cochel ti c'aj oj la quic'ot, yom mi lac
wen q'uel lac ba ame an mu' ba i lolon
sat i ba cha'an mach ochic.
2 Como tsa'ix subentiyonla jini t'an
cha'an laj cotyantyel je'el che' bajche!' ti
subentiyob. Pero che' bajche' ma'an i
c'ajnibal ti yubiyob. Ma'an ti' tyajayob i
cotyantyel como ma'an ti' ch'ujbiyob jini
tsa' ba i yubiyob.

3 Pero jofionla tsa' ba lac ch'ujbi Dios mi
quejel la cochel ti c'aj oj ya' ti panchan la
quic'ot Dios. Jifiach jini c'aj oj tsa' ba i
tyaja Dios ti' t'an ti fioj oniyix ya' ti
tyaquin ba joch lum che' fiac ti' sube
Moisés:
Mich'on quic'ot ili quixtyafujob.
Jin cha'an, tic t'an mach'a ba'an
mi quejel i saj q'uextyayel, tic
subeyob
cha'an ma'an ba' ba ora mi quejel
caq'uefiob i yochelob wa' ba' mi!
bej c'ajob i yoj quic'ot.
Che' ti subenti lac yumob ti fioj oniyix.
Che' ti yala Dios aunque c'ala ti fioj
oniyix che' fiac ti ujti i mele' mulawil
yic'ot ti pejtyelel i bal ti' wa chajpa ba'
mi' c'ajob i yoj.
4 Como an ti' t'an Dios ba' mi' tyaje' ti
t'an i q'uinilel c'aj oj. Mi yale":
Dios ti' c'aja i yoj ti sietejlel ba
q'uin como ti lu' ujti i cha'len i
tofiel ti mel mulawil yic'ot ti
pejtyelel i bal ti seis q'uin.

5 Ti jini mismo ba t'an ti' t'an Dios an ba'
ti yala Dios:
Mach'an mi quejel caq'uefiob i
yochelob ti c'aj oj quic'ot.
Che' ti yala Dios.
6 Jini tsa' ba i fiaxan ubiyob jini t'an
cha'an laj cotyantyel ti fioj oniyix ma'an
ti ochiyob ti c'aj oj yic'ot Dios como ti'
fiusabeyob i t'an Dios. Pero mu' tyo
quejel i yochel yano' ba.
7 Jin cha'an Dios ti yac'a yamba ora
cha'an ochic ti c'aj oj quixtyafiu. Jifiach
wale iliyi ti ili ba q'uin. Como che' tsa'ix
fiumi cabal ora che' ujtyem i yubin ili
t'an quixtyafiujob tsa' ba flusabeyob i
t'an ti fioj oniyix, Dios ti' poj c'ambe i ti'
juntiquil David ba i c'aba' cha'an mi' cha'
ale' bajche' ti ajli ti yamba ora. Ti yala:
Mi wale iliyi ti ili ba q'uin mi ti
nijcabeyet la' pusic'al Dios,
mach yom la' wac' ti tsats an 1a'
pusic'al.
Che' ti yala David.
8 Lamital lac yumob ti fioj oniyix ti
pAjyiyob ochel ti fiajt ba lum. Pero mach

jiniqui jini c'aj oj tsa' ba i yala Dios mi
quejel i yaq'uentyelob. Como tsa'ic i
payAyob ochel Josué jini israelob ya' ba'
mi' c'ajob i yoj, che' iumenix yoque
cabal ora ma'ix i c'ajnibal cha'an Dios i
cha' tyaje' ti t'an jini c'aj oj cha'an mi
yale': Wale iliyi i yorojlelix c'aj oj,
che'en.

9 Jin cha'an Dios yom tyo i yaq'uen i c'aj
i yoj jini i cha'ano' ba che' bajche!
chancol i c'aj i yoj Dios cha'an ti ujti i
mele' mulawil yic'ot i bal.

10 Como majchical jach mi yajq'uel ochel
ti c'aj oj ya' ba'an Dios mi quejel i c'aje’ i
yoj cha'an i trofiel che' bajche' ti' c'aja i
yoj Dios cha'an i trofel je'el.

11 La' lac wen cha'len wersa, che' jini,
cha'an ochiconla ti jini c'aj oj ame
ujticonla che' bajche' ti ujti ti fioj oniyix
che' fac jini israelob mach'an ti
aq'uentiyob i yochelob ya' ti Canadn ba i
c'aba' ba lum. Como jini tsa' ba i iusabe
ili t'an ti fioj oniyix mach'an ti
aq'uentiyob i yochelob ti jini lum.

12 Wale iliyi lajalach che' bajche' ti fioj
oniyix yom mi la c'ac ti lac pusic'al ili i
t'an Dios. Che' bajche' cuxulach i t'an
Dios yubil como fioj p'atyal. I t'an Dios
ch'ujbi i yochel ti lac pusic'al che' bajche'
jay ba machit ti' cha'wejlel i yej. Mi'
jeq'ue' lac pusic'al. Jini i t'an Dios mi
yAaq'uefionla lac wen fia'tyan bajche'
afionla mi wen o mi mach wen lac pensal
yic'ot mi yaq'uefionla lac na'tyan mi wen
jini mu' ba i mulan i cha'len lac pusic'al.
13 Lu' i melbalach Dios ti pejtyelel cha ba
yes an. Mi' lu' fia'tyan Dios ti pejtyelel
cha ba mi lac cha'len yic'ot cha ba mi lac
pensalin. Mach saj ch'ujbi lac mucul
cha'len mu' ba lac cha'len. Lu' tsiquil ti’
wut Dios. Mux lac wersa mel lac ba ya' ti'
tyojlel Dios.

Jests noj fiuc ba laj cura

14 An fioj fiuc ba laj cura yubil cha'an i
pejcabenonla Dios. Jifiach Jesus i Yalobil
Dios. Tsa'ix letsi majlel ti panchan Jests
c'Ala ya' ba'an Dios. Jin cha'an la' lac bej
xuc'chocon lac pusic'al ti pejtyelel i t'an
Dios chancol ba lac ch'ujbin.

15 Como Jests jiniach fioj fiuc ba laj cura
yujil i wen p'untyanonla che' c'ufionla ti
lac bajiiel pusic'al. Como che' fiac wa'
tyo an ti mulawil ti yubi wocol che'
bajche' mi la cubin. An ti' lolon jop'o i
yAq'uen i yotsan i mul xiba. Pero ma'an
ti' ch'ujbi. Ma'an ti saj yajli ti mulil.
16 Jin cha'an mach yom mi lac saj bac'fian
lac pejcan ti oracién Dios como jini mi'
wen p'untyafionla. Ya' buchul ti colem ba
i buchlib ya' ti panchan. Cha'an ti caj
ya'an Cristo i pejcabefionla Dios , mi' wen
cotyafionla Dios che' an lac wocol.
1 Como jujuntiquil fiuc ba cura mi
5 yajcantyel ba'an quixtyanujob. Mi
yaq'uentyel i ye'tyel cha'an i pejcaben
Dios quixtyafiujob. An ti' wenta i yaq'uen
i majtyan Dios yic'ot tsansabil ba i
majtyan cha'an i iusantyel mulil.
2 Jini fiuc ba curajob ch'ujbi i wen
p'untyafiob jini tsa' ba i iusabe i t'an
Dios cha'an ti caj ma'an ti' ch'ambeyob
isujm o mi ti' cha'le mach'a tyoj. Yujilob
bajche' mi' fiusafiob como an mi' jac'ob i
payol ti mulil je'el.
3 Jin cha'an wersa mi yaq'uen i majtyan
Dios cha'an i fiusantyel i bajfiel i mul
che' bajche' mi yaq'uen Dios i majtyan
cha'an i fiusantyel i mul yano' ba je'el.
4 Ma'an majch ch'ujbi i bajiiel yajcan i ba
cha'an i yochel ti fiuc ba cura. Pero wersa
mi yajcantyel ti Dios cha'an mi yochel ti ili
fiuc ba ye'tyel lajal che' bajche!' ti yajca
Dios juntiquil Aarén ba i c'aba'.
5 Cha'ach Cristo je'el, ma'an ti' bajiiel
yajca i ba cha'an mi yochel ti fiuc ba
cura. Pero ti yajcanti ti Dios. Como Dios
ti' sube:
Calobiletyach.
Wale ti ili ba q'uin chancol ¢
tsictisan cha'an calobiletyach.
Che' ti yala Dios.
6 Ti' t'an Dios an ba' Dios ti' tyaja ti t'an
Cristo. Ti yala:
Jatyet fiuquet ba cura cha'an ti
bele! ora,
che' bajche' juntiquil am ba i
ye'tyel ti fiuc ba cura
Melquisedec ba i c'aba'.
Che' mi yale'.

7 Che' fiac wa' tyo an ti mulawil Cristo ti'
wen pejca Dios ti oracién. Ti' cha'le
uq'uel. Ti' pejca ti wocol t'an como an i
p'atyalel Dios cha'an mi yom,
ch'ujbiyach i cotyan cha'an ma'an mi
sajtyel. Cha'an yoque xuc'ul Cristo, Dios
ti' yubibe i yoracién.

8 Cristo, aunque i Yalobilach Dios, ti!
pas'a bajche! ti' wen ch'ujbibe i t'an i
Tyat am ba ti panchan cha'an ti wocol
tsa' ba i fiusa.

9 Yoque ts'acal ti' ch'ujbi Dios Cristo
aunque ti' wen fiusa wocol. Jin cha'an
ma'an cha ba saj yom yamba cha'an
ochic ti ajcotyaya i cha'an majchical jach
yom i wen ch'ujbin cha'an mi
yaq'uentyel i cuxtyalel mach'a yujil jilel.
10 Che! jini Dios ti yajca Cristo cha'an mi
yochel ti fiuc ba cura che' bajche' am ba i
ye'tyel ti iuc ba cura jini juntiquil
Melquisedec ba i c'aba'.

Baq'uentic mi ti laj caya Jesucristo

11 An tyo cabal com ba lojon ¢ subefietla
cha'an i sujmlel jini fiuc ba cura. Pero
wocol i tsictisantyel como che' bajche'
mach ch'ujbi la' ch'am'en i sujmlel yubil.
12 Cha'an anix ora ti queji la' wubin i t'an
Dios, yomox ochiquetla ti ajcantisa ti'
t'an Dios i wentyalel. Pero mach che'ic
afietla. Yom tyo juntiquil mu' ba i cha'
cantisafietla jini mach'a ba'an wocol ba i
sujmlel tyac mu' ba lac fiaxan ch'ujbin
che' mi la cochel ti' t'an Dios. Cha'an ma'
ti 1a' xuc'choco la' pusic'al ti' t'an Dios
che' bajche!' ti cha' sujtiyetla ti saj
alp'efialob yubil mu' tyo ba i ch'ame' i
chu'. Max tyo ch'ujbi la' c'uxe' waj yubil.
13 Como maijchical jach chancol tyo ba i
ch'ame' i chu' yubil max tyo ba'an mi'
fia'tyan bajche' yom i yajiiel ti tyoj ti'
t'an Dios como ala tyo yubil.
14 Mi' c'uxob waj yubil jini tsa'ix ba i
tyajayob i colel. Jifiach jini mu' ba i bele'
pensalin ti' pusic'al bajche' yom i cha'len,
como mi' fia'tyan cha ba wen yic'ot cha
ba mach'a wen.
6 11a'lac més cafie' majlel yamba i
sujmlel tyac am ba ti i t'an Dios
cha'an wen xuc'leconla. La' laj cay lac

cale' jini jach cha'chajp uxchajp ba i
sujmlel tsa' ba lac fiaxan ch'ujbi cha'an
Cristo che' fac ti lac fiaxan ubi i t'an
Dios. Yom mi lac bej can majlel i t'an
Dios. Mach yom jini jach mi lac bej ale'
bajche' yom mi laj q'uextyan lac pensal
cha'an laj cay lac tsaclen jini mu' ba i
yAaq'uefionla cotsan lac mul. Mach yom
jini jach mi lac bej cha' ale' bajche' yom
mi lac ch'ujbin Dios.

2 Mach yom jini jach mi lac bej cha' ubin
laj cantisa cha'an ch'am ja' mi cha'an i
yac'ol c'abal ti la col mi cha'an mi cha'
tyejchel sajtyemo' ba mi cha'an xot'mulil
mach'a ba'an mi jilel.

3 Mi che' yom Dios, mi quejel laj can
majlel yamba i sujmlel tyac.

4 Como mi an majch mi' cha' cay Dios che'
tsa'ixich'ambeisujmlelit'an Dios, che'
tsa'ix i tyaja i cotyantyel ti Cristo, che' tsa'ix
ochi Ch'ujul bai Ch'ujlel Dios ti' pusic'al,

S che' tsa'ix i mula i yubin i c'otyajlel i
t'an Dios, che' ti yila bajche' ti' pasa i
p'atyalel Cristo wa' ti mulawil cha'an
ch'ujbi i fia'tyan mds tyo cabal mi quejel
i pase' i p'atyalel ti panchan,

6 che' jini, mi ti' caya i ch'ujbin Dios,
che' bajche' mach ch'ujbi i cha'
q'uextyan i pusic'al cha'an i cha' ch'ujbin
Dios yubil. Como ti caj ti yac'a ti wen
tsats an i pusic'al che' bajche' chancol i
cha' yac' ti joc'chocontyel ti cruz i
Yalobil Dios yubil yic'ot che' bajche’
chancol i yac' ti wajlentyel Cristo yubil.
7 Como jini mu' ba i ch'ujbin Cristo ti
jump'ej i pusic'al mi quejel i
cafiatyantyel. Ti lajofiel afiach che'
bajche' lum mu' ba i wen ac' i wut. Como
che' mi yubin ja'al mi cabal ac' i wut jini
lum. Che' jini mi' wen cafiatyantyel ti
jini mu' tyo ba quejel i c'ajben i wut.

8 Pero jini tsa' ba i caya i t'an Dios
lajalob yubil che' bajche' lum ba' mi
cabal colel ch'ix tyac aunque mi' wen
ubin ja'al je'el. Ma'ix sajlic cha ba i
c'ajnibal jini lum yubil. Quixtyafiu mi
quejel i yalob: Chachix ajni ili lum.
Lolom jach mi lac cha' paq'ue'. Che' mi
quejel i yalob. Tyal i yorojlel mi quejel i
pulel ti pejtyelel jini ch'ix tsa' ba coli.

Jini mu' ba lac pijtyan mi yaq'uefionla
la cajiiel ti xuc'ul

9 Pero p'untyabilet ba la hermafiujob,
cha'icach chancol c lojon subeiiet, cujil
lojon isujm mach che'ic afetla. Mi cal
chancol la' cha'len bajche' yom che'
cotyabiletla.

10 Bele' tyojach Dios. Mach saj fiajayic ti
i pusic'al bajche!' ti la' cha'libe i trofel,
yic'ot bajche' ti a cotya i cha'afno' ba Dios
cha'an ti caj ma' wen p'untyan Dios.
Chancol tyo a bej cotyafiob.

11 Jini com ba, jifiach cha'an ti
jujuntiquiletla mi la' bej cotyan la'
pi'alob ti i tijiciiayel 1a' pusic'al. Cha'ach
yom mi la' cha'len c'ala jintyo mi la'
sajtyel. Che' jini, ti pejtyelel la' pusic'al
mi quejel la' fia'tyan cha'an an la'
cuxtyalel mach'a yujil jilel.

12 Mach com lojon mi la' ts'ub'an. Pero
yom ajniquetla bajche' mi yajiel jini
chancol ba i ch'ujbifiob Dios ti xuc'tyalel
i pusic'al yic'ot chancox i cuchob ti wen
cha ba jach mi' cuchob como chancox i
yaq'uentyelob ti pejtyelel tsa' ba i wa ala
Dios mi quejel i yaq'uen.

13 Como che' nac Dios ti yaq'ue Abraham
i t'an mach'a yujil q'uextiyel cha'an
bajche' mi quejel i cotyan, ti' xuc'choco i
t'an Dios ti' bajfiel ba i c'aba'. Como
ma'an majch més fiuc bajche' Dios, ba'
ch'ujbi i xuc'chocon i t'an.

14 Dios ti' sube Abraham: Melelach
muc'ach c bele' aq'uenet cha ba wen.
Mux cac' ti wen oc'an a jifiajlel. Che' ti
yala Dios.

15 Abraham jal ti' pijtya. Mach'an ti'
lujb'a i pijtyan. Che' jini ti aq'uenti jini
tsa' ba i wa ala Dios mi quejel i
yAaq'uentyel Abraham.

16 Como che' mi' xuc'chocon i t'an
quixtyafnujob mi' tyajob ti t'an i c'aba
juntiquil mds fiuc ba. Che' jini mach
ch'ujbi i saj q'uextyan i t'an tsa' ba ajli,
como tsa'ix i xuc'choco i t'an.

17 Dios yom i pas cha'an fioj melelach i
t'an bajche' ti' fa'tya i cha'len cha'an jini
mu' tyo ba quejel i yaq'uefiob ti pejtyelel
tsa' ba i wa ala Dios mi quejel i

yaq'uefiob. Jin cha'an ti' xuc'choco i t'an.
Tsiquil che' jini cha'an mach ch'ujbi i saj
q'uextyan i t'an. Pero mi quejel i wersa
ts'actisan Dios bajche' ti wa ala.

18 Dios mach ch'ujbi i saj cha'len lot. An
cha'chajp mach'a saj yujil q'uextyayel.
Jifiach i t'an tsa' ba i xuc'choco Dios
yic'ot jini tsa' ba i wa ala Dios mi quejel
la caq'uentyel. Jofionla tsa' ba la cac'a
lac ba ti Dios cha'an i cafiatyafonla,
cha'an ti caj jini cha'chajp wen an i fiuc
isantyel lac pusic'al cha'an mi lac
ch'ujbin Dios ti jump'ej lac pusic'al.

19 Xnijca barcojob mi' c'afiob colem
tsucul tyaq'uin mu' ba i choc ochel ti ja'
cha'an ma'an mi' bej nijcayel barco. Ti
lajonel che' mi lac bej pensalin laj
cotyantyel mi' xuc'chocontyel lac pusic'al
cha'an ma'an mi la cotsan lac mul yic'ot
cha'an ma'an mi nijcayel lac pusic'al ti
ba'ical ba pensal. Ch'ujbi lac xuc'chocon
lac pusic'al che' bajche' jini como la cujil
isujm ya'an Jesus ti panchan ba' mi'
pejcabenonla Dios.

20Ya' ti majli ti panchan Jests ba'
chancox i pijtyanonla. Ti' pas'eyonla
majlel bij yubil. Ti otsanti Jests ti fiuc ba
cura yubil cha'an ti bele' ora mi'
pejcabenonla Dios. An i ye'tyel ti fiuc ba
cura che' bajche' Melquisedec ti fioj
oniyix.

Lajal i ye'tyel ti fiuc ba cura Jestis
yic'ot Melquisedec

1 Jini Melquisedec an i ye'tyel ti fiuc

ba yumal ya' ti lum Salem ba i
c'aba'. Dios mach'a ba'an i p'isol i
p'atyalel ti yotsa Melquisedec ti fiuc ba
cura. Abraham ti' cha'le guerra ti' contra
cabal fiuc ba yumalob. Ti' ganari. Che'
fiac sujtyel muc' Abraham, Melquisedec
ti loq'ui majlel i tyaje'. Melquisedec ti
yaq'ue i yutslel i t'an Abraham.
2 abraham ti' loc'sa jump'ej loq'uem ba ti
diez tyac ti pejtyelel tsa' ba i ganari che'
fiac ti' cha'le querra yic'ot fiuc ba
yumalob. Ti yaq'ue Melquisedec. An i
sujmlel i c'aba' Melquisedec ti lac t'an.
Yom i yale' tyoj ba yumal. An i sujmlel
Salem ti lac t'an je'el. Yom i yale' i

fiach'tyalel. Che' jini, cha'an ti caj an fiuc
ba yumal Melquisedec ya' ti Salem an i
sujmlel i c'aba' ti iuc ba yumal mu' ba ti
fiach'chocoya.

3 Ma'an ba' ts'ijbubil ti jun i c'aba' i tyat i
fia' mi i yumobic ti fioj oniyix jini
Melquisedec. Ma'an ba' ts'ijbubil ti jun
baqui ba q'uin ti' ch'oca yic'ot ma'an
ts'ijbubil mi ti sajti. Tsiquil che' jini,
mach lajal bajche' yamba fiuc ba curajob.
Che' bajche' ma'ix i tyejchibal mi i
yujtibalic i ye'tyel ti fiuc ba cura yubil.
Jin cha'an lajalach bajche' Yalobil Dios
yubil am ba ye'tyel ti cura cha'an ti bele'
ora.

4 Che' jini pensalin bajche' an i fiuclel jini
Melquisedec. Tsiquil an i fiuclel como
Abraham, jifiach lac yum ti fioj oniyix, ti
yAq'ue Melquisedec jump'ej loq'uem ba ti
diez tyac ti pejtyelel tsa' ba i ganari che'
flac ti' cha'le guerra ti' contra fiuc ba
yumalob.

5 An ti i mandar Moisés cha'an curajob
loq'uem ba ti' jifiajlel Levi mi'
loc'sabefiob jump'ej loq'uem ba ti diez
tyac cha ba an i cha'an i pi'alob aunque
junlajal i jifiajlelob Abraham.

6 Pero jini Melquisedec aunque mach i
jifiajlelic Levi ti' ch'ama jump'ej loq'uem
ba ti diez tyac cha ba an i cha'an
Abraham. Jini Abraham jifiach jini tsa'
ba aq'uenti wa albil ba t'an i cha'an Dios
cha'an jini mu' tyo ba quej i yaq'uentyel.
Melquisedec ti yaq'ue Abraham i yutslel i
t'an.

7 Lu' yyjil isujm cha'an mds an i fiuclel
jini mu' ba i cha'len aq'ueya che' mi
yAaq'uen i yutslel i t'an che' bajche' mu'
ba quejel i yaq'uentyel i yutslel i t'an.

81 tyalel mi sajtyel quixtyafujob.
Quixtyanujobach jini curajob mu' ba i
ch'ame' jump'ej loq'uem ba ti diez tyac
cha ba an i cha'an quixtyafiujob. Pero
jini Ts'ijbubil ba i T'an Dios mi' tyaj ti
t'an Melquisedec che' bajche' juntiquil
bele' cuxul tyo ba.

9 Ch'ujbi la cale' cha'an ti jim ba ora che'
fiac Abraham ti yaq'ue Melquisedec
jump'ej loq'uem ba ti diez tyac cha ba an
i cha'an jini Levi yic'ot i jifiajlel Levi ti

yAq'ueyob Melquisedec jump'ej loq'uem
ba ti diez tyac cha ba afiob i cha'an je'el i
wentyalel aunque max tyo ch'oquejem
jini Levi.
10 Como Abraham i yumach Levi ti fioj
oniyix. Jin cha'an che' bajche' an ti'
bac'tyal Abraham jini Levi yubil como
max tyo ch'oca Levi che' fiac
Melquisedec ti' tyaja Abraham ti bij.
11 Dios ti' c'afia i jinajlel Aarén cha'an mi
yajiel ti curajob cha'an mi' yaq'uefiob
mandar tyac israelob. Jini curajob i
jifiajlel Levi je'el. Pero jini curajob i
jifiajlelo' ba Levi mach ch'ujbi i
fiusabefiob i mul quixtyafiujob tsa' ba i
ch'ujbiyob mandar tyac cha'an mi
yajiielob ti tyoj ti' tyojlel Dios. Jin cha'an
wersa ti tyali yamba cura mach'a lajal
yic'ot jini cura i jifiajlel Aarén, pero
lajalach yic'ot Melquisedec jifii Jests.
12 Como che' mi q'uextiyel bajche' mi
yajcan i yotsan ti ye'tyel yamba cura,
wersa mi' q'uextyan mandar tyac je'el.
13 Jini chancol ba i tyaj ti t'an jini
Ts'ijbubil ba i T'an Dios, jifiach lac Yum
Jestis. Loq'uem lac Yum ti yamba
junmujch' quixtyafiu judajo' ba i c'aba'.
Ma'an ba' ba ora ti aq'uenti i ye'tyel ti
cura jini loq'uem ba ti Juda.
14 Yoque tsiquilach che' loq'uem lac Yum ti
jifiajlel Judé. Pero che' fiac ti' tyaja ti t'an
Moisés jini mu' ba i yochelob ti cura ma'an
ti' tyaja ti t'an ili junmujch' quixtyafiujob.
15 Pero mas tyo tsiquil cha'an wersa ti
q'uextyanti jini mandar tyac cha'an
bajche' mi yajcantyel curajob como
lajalach bajche' Melquisedec jini tsiji' ba
cura tsa' ba otsanti ti ye'tyel.
16 Como Cristo ti otsanti ti cura ti caj an i
cuxtyalel mach'a yujil jilel. Ma'an ti
otsanti cha'an ti caj loq'uem ti jini
junmujch quixtyafu ba' mi yale' ti
mandar i cha'an jach ba mi yochelob.
17 Como Dios ti' tyaja ti t'an Cristo che'
flac ti yala:

Jatyet nuquet ba cura cha'an ti

bele' ora
che' bajche! jini fiuc ba cura
Melquisedec ba i c'aba'.

Che' ti yala Dios.

18 Tj jili i c'ajnibal jini mandar cha'an
bajche' mi yochelob ti cura i jifiajlel Levi
como ma'ix bej an i p'atyalel mandar.
Ma'ix i c'ajnibal.
19 Mach ch'ujbi i tyoj isaben i pusic'al
quixtyanu jini mandar tsa' ba aq'uenti
Moisés. Pero wale an mds wen ba, jifiach
Jests. Cha'an ti Jesus ch'ujbi lac 1aq'ue'
Dios.
20 Dios ti' xuc'choco i t'an che' fiac ti
yotsa Jests ti cura.
21 Como yaiio' ba curajob che' jach ti
otsantiyob ti cura. Pero che' fiac ti
otsanti Jests, Dios ti' xuc'choco i t'an. Ti
Ts'ijbubil ba i T'an Dios mi yal:

Dios ti' xuc'choco i t'an mach'a saj

yujil q'uextyayel.
Jatyet curajet ti bele' ora che'
bajche' Melquisedec.

Che' ti subenti Jests.
22 Jin cha'an, mds wen jini tsiji' ba trato
ba t'an che' ti ochi Jests ti cura. Como
ya'an Jesus ti panchan cha'an i
pejcabenonla Dios. Mi yal cha'an mi
quejel i yujtyel che' bajche' an ti jini
trato ba t'an.
23 Cabal jini yafio' ba curajob ti
otsantiyob ti ye'tyel como mi sajtyelob.
Jin cha'an mach ch'ujbi jalecob.
24 Pero Jesds ma'an mi sajtyel. Jin cha'an
ma'an mi yochel yamba cura ti' q'uexol
Jesus.
25 Jin cha'an ch'ujbi i cotyan ti bele' ora
majchical jach mi' Iaq'ue' Dios cha'an ti'
ch'ujbi Jesis. Como bej cuxul Jests
cha'an i pejcabefiob Dios.
26 Bajche' an Jests jifiach bajche' yoque
yom cha'an fiuc ba laj cura. Como
ch'ujulach. Ma'ix i simaronlel. Ma'ix i
mul. Aunque ti ajni yic'ot xmulilob wa' ti
mulawil ma'an ti' saj cha'le mach'a wen.
An i fiuclel ti panchan yic'ot Dios.
27 Como Jestis mach che'ic mi' cha'len
bajche' yafo' ba curajob como ti
jujump'ej q'uin mi' wersa tsansaben i
majtyan Dios fiaxan cha'an i fiusantyel i
bajfiel i mul yic'ot ti wi'il cha'an i
fiusantyel i mul yamba quixtyafiujob.
Pero che' fiac ti yac'a i ba ti sajtyel Jestis
jifiach junyajlel jach ba i majtyan Dios

cha'an i fiusantyel i mul majchical jach
mi' ch'ujbin.

28 Como yamba fiuc ba curajob tsa' ba
yajcanti bajche' mi yale' ti i mandar
Moisés yujil i cha'len mach'a wen como
quixtyanujob jach. Jin cha'an mach
ch'ujbi i junyajlel cotyafionla. Che'
fiumenix cabal ora Dios ti' xuc'choco i
t'an cha'an mi yochel ti fiuc ba cura i
Yalobil mu' ba i cha'len yoque tyoj ba
cha'an ti bele' ora. Ma'ix cha ba tyo
yamba yom cha'an i cotyafionla ti bele'
ora.

Jests la caj cotyayajach ti jini tsiji'
ba trato ba t'an

8 1 Jini mas fiuc ba i sujmlel ti
pejtyelel tsa' ba lojon ¢ subeyetla
jifiach cha'an mi la' ch'am'en i sujmlel
cha'an afiach foj fiuc ba laj cura bajche'
ujtyel c subefietla. Jifiach Cristo. Ya'
buchul i cha'len yumal ba' buchul Dios
ya' ti panchan. Buchul Cristo ti' fioj
cha'an tsiquil mi q'uejlel ti fiuc.
2 Ti jini pisil ba otyot melel ba ti' c'ab
quixtyanu ba' ti' cha'le i ye'tyel curajob
ti fioj oniyix wa' ti mulawil, an jump'ej i
mal mu' ba i pejeantyel ti Noj Ch'ujul ba
Ajnibal. Pero jini fioj fiuc ba laj cura,
jifiach Cristo. Mi' cha'len i ye'tyel ti cura
ya' ti panchan ba' fioj ch'ujul. Jifiach
ajnibal melel ba ti lac Yum. Mach'an ti
mejli ti' c'ab quixtyafiujob.
3 Como ti fioj oniyix ti jujuntiquil fiuc ba
cura ti aq'uentiyob i ye'tyel cha'an i
yAq'uen i majtyan tyac Dios yic'ot
tsansabil ba i majtyan tyac. Jin cha'an
wersa yom an cha ba an i cha'an
Jesucristo je'el cha'an mi yaq'uen Dios.
4 Pero wa'ic an ti mulawil Jesucristo,
ma'an ti otsanti ti cura. Como an tyo
curajob wa' ti mulawil mu' ba yaq'uenob
i majtyan tyac Dios bajche' mi yale' ti i
mandar Moisés.
5 Pero jini curajob wa' ti mulawil mi'
cha'liben i ye'tyel che' bajche' i yaxiial
jach yubil jini yoque am ba i ye'tyel ti
cura ya' ti panchan. Tsiquil i yaxfal jach
como ti jim ba ora che' fiac Moisés ti
queji i mele' pisil ba i yotyot Dios, Dios

ti' sube: Wen q'uele bajche' yom cha'an
ma' mele' junlajal bajche' ti pas'entiyet
ya' ti wits. Che' ti yala Dios.

6 Méas wen bajche' ch'ujbi i cotyafionla
jini fioj fiuc ba laj cura che' bajche! ti
mejli i cotyan quixtyafiujob jini yafio' ba
curajob ti fioj oniyix. Més wen je'el jini
tsiji' ba trato ba t'an che' bajche' jini
trato ba t'an tsa' ba aq'uenti Moisés como
an ti tsiji' ba trato ba t'an més wen ba
albil ba i cha'an Dios mu' ba i
yAaq'uefionla. Jesucristo la cajcotyayajach
ti jini tsiji' ba trato ba t'an.

7 Como junyajlel ts'acalic jini fiaxan ba
trato ba t'an, ma'an cha ba och yom tsiji'
ba t'an ti' q'uexol.

8 Pero Dios ti' fia'tya cha'an ma'an tyoj
afiob jini quixtyafiujob ti fioj oniyix
cha'an i tyajob jini tsa' ba wa ajli ti jini
flaxan ba trato ba t'an cha'an mi quej i
yaq'uentyelob. Como Dios ti' tyaja ti t'an
Ts'ijbubil ba i T'an Dios ba' ti yala:

Lac Yum mi yal: Tyal i yorojlel

che' mi quejel c mele' tsiji' ba trato
ba t'an yic'ot israelo' ba
quixtyafiujob yic'ot jini judajo’
ba.

9 Mach junlajal jini tsiji' ba trato ba
t'an che' bajche' jini tsa' ba ¢
mele yic'ot la' yumob ti fioj
oniyix

che' fac tij cotyayob loq'uel ti
Egipto ba pafimil.

Pero ma'an ts'acal ti' ch'ujbiyob ¢
t'an bajche' an ti trato ba c t'an.

Jin cha'an tij cayayob.

10 Jini tsiji' ba trato ba ¢ t'an mu' ba
¢ wa'chocon yic'ot israelob che'
fiumenix cabal q'uin mi yale'
bajche! jini:

Mi quejel caq'uenob cha'an wen
c'ajalob i cha'an jini ¢ mandar
tyac.

Mi quejel c ts'ijbubefiob ti i
pusic'alob yubil.

Che' jini mi quejel i Diosifiofiob.

Mi quejel i yochelob tic cha'afob.

11 Mach wersa an majch mi quejel i
cantisafiob mi junticlec i pi'alob,

mi i pi'alobic ti chumtyal mi i

yermafiujobic cha'an i ch'ujbifiob
lac Yum
como ti pejtyelelob mi an i fiuclel
mi ma'ix i fiuclel mi quejel i
ch'ujbifofiob.
12Mi quejel ¢ fiusabefiob jini mach'a
wen ba i cha'libal.
Ma'an ba' ba ora mi quejel c cha'
c'ajtisan i mul.
Che' ti yala lac Yum.
13 Che' Dios chancol i tyaje' ti t'an jini
tsiji' ba trato ba t'an, tsiquil che' jini
cha'an chancol i q'uele' che' bajche'
tsuculix jini iaxan ba. Ma'ix jal mi quejel
i jilel cha ba tyac jach chancol ba i
tsuculiyel, chancol ba i jilel i c¢'ajnibal.
Ch'ujul ba ajnibal am ba ti mulawil yic'ot
ch'ujul ba ajnibal am ba ti panchan
9 1 An mandar tyac ti jini fiaxan ba
pacto ba t'an je'el tsa' ba i yala
bajche' yom i ch'ujutisafiob Dios. An pisil
ba i yotyot je'el ba' ti' meleyob culto.
2 Jifiach bajche' mejlem jini pisil ba
otyot. An cha'p'ej i mal. Jini fiaxan ba
mal mi pejcantyel ti Ch'ujul ba Ajnibal.
Ya'an i yajnib vela yic'ot mesa yic'ot waj
tsa' ba aq'uenti Dios.
3 An cha'p'ej colem joc'ol ba pisil cha'an
t'oxlec ti saj mal tyac jini pisil ba otyot.
Ti jumpatlel jini cha'p'ejlel ba pisil an
jini cha'p'ejlel ba saj mal mu' ba i
pejcantyel ti Noj Ch'ujul ba Ajnibal.
4Ya' ti malil jini Noj Ch'ujul ba Ajnibal
an jump'ej yajnib melel ba ti oro ba' mi
pujlel pom. Ya'an je'el i cajajlel jini trato
ba t'an wox bac'al ti oro. Ti malil jini
caja an uc'um i wentyalel melel ba ti oro
am ba i bal i wentyalel waj tsa' ba yajli
jubel ti panchan mand ba i c'aba'. An
je'el ti malil jini caja i Na'tye' Aardn tsa'
ba loq'ui i fiich, yic'ot ya'an je'el jini
tyun ba' ts'ijbubilix trato ba t'an.
5Ya' ti pam jini caja an querubines ba i
c'aba'. C'otyajax ti q'uelol. Lajal ti q'uelol
che' bajche' ajtronel i cha'an Dios ch'oyol
ba ti panchan. An i wich' jini querubines.
Pero melel jach ti oro. Jini querubines i
c'ajtisantyel cha'an ya'an Dios. Ti i wich'
mi' mose' i wentyalel i yajnib ba' ti ajq'ui

tsansanbil ba i majtyan Dios. Pero wale
iliyi mach ch'ujbi lac mds ale' bajche' an
ya'ya'i.

6 Cha'ach 1u' chajpabil jini pisil ba otyot
bajche' ti ujti cale'. Jini curajob ti
ochiyob ti jini fiaxan ba saj mal ti
jujump'ej q'uin cha'an i cha'liben i
ye'tyel Dios bajche' i tyalel ti' cha'leyob.
7 Pero jump'ej jach q'uin ti jujump'ej jab
jini fioj fiuc ba cura i bajnel ti ochi ti jini
cha'p'ejlel ba saj mal. Che' fiac ti ochi ti'
wersa ch'ama ochel i ch'ich'el alaq'uil
tyac cha'an i yaq'ue' cha'an i bajfiel i mul
yic'ot cha'an i mul yano' ba quixtyafiujob
tsa' ba i cha'leyob cha'an ma'an ti'
fia'tyayob isujm.

8 Cha'ach bajche! jini, jini Ch'ujul ba i
Ch'ujlel Dios mi' tsictisabefionla cha'an
c'ala che' fiac jini curajob ti bej ochiyob i
cha'liben i trofiel Dios ti jini Ch'ujul ba
Ajnibal ti pisil ba otyot mach'an ti
aq'uenti quixtyafiujob i na'tyan bajche'
ch'ujbi i bajiiel 1ac'ob Dios ti oracién.

9 Ti pejtyelel bajche' ti' cha'leyob ti pisil
ba otyot ti fioj oniyix jifiach jump'ej
lajoiiel i wentyalel cha'afionla wale iliyi.
Jini majtyan tyac yic'ot tsansabil ba i
majtyan Dios tsa' ba aq'uenti Dios
mach'an ti' sac isabe i pusic'al jini
quixtyanujob tsa' ba i ch'ujutisayob Dios
che' bajche' jini.

10 Jini mandar tyac ti fioj oniyix tsa' jach
yala cha ba yom i c'uxob, cha ba yom i
japob yic'ot bajche' yom i cha'lefiob
poconel. Pero ti pejtyel jini mandar tyac
che' jach ti' xiq'ui bajche' yom cha'an i
bac'tyal quixtyafiujob. Ma'an ti' xiq'ui
bajche' yom cha'an i pusic'al. Che' jach
an i c'ajnibal jini mandar tyac jintyo Dios
ti yaq'ue tsiji' ba i q'uexol.

11 pero wale tsa'ix tyali Cristo. Ti' otsanti
ti fioj fiuc ba cura cha'an jini wen tyac ba
tsa' ba ajli cha'an jifiach mu' tyo ba
quejel i tyalel. Wale tsa'ix juli. Jini pisil
ba otyot i wentyalel ya' ti panchan ba'
mi' cha'len i ye'tyel Cristo ti cura, més
wen, mas ts'acal bajche' jini tsa' ba i
c'afA curajob wa' ti mulawil ti fioj
oniyix. Como mach'an melel ti
quixtyanujob. Mach i cha'anic mulawil.

12 Cristo ti ochi ya' ti Noj Ch'ujul ba
Ajnibal ya' ti panchan. Mach'an ti'
ch'ama ochel i ch'ich'el chibu yic'ot saj
wacax cha'an i yaq'uen i majtyan Dios.
Pero che' bajche' ti' ch'ama ochel i bajiiel
i ch'ich'el yubil como ti sajti. Junyajlel
jach ti ochi cha'an ti lac pejtyelel. Ti i
ch'ich'el ti' mafiayonla cha'an ti bele'
ora.

13 Como melelach jini quixtyafiujob,
bibi'ob jax yubil, che' mach'an ts'acal ti'
ch'ujbiyob mandar tyac cha'an bajche' i
tyalel yom ajnicob ti sac isantiyob i
bac'tyal jach. Ti sac isanti ti i ch'ich'el
tyat wacax yic'ot i ch'ich'el chibu yic'ot i
tyanil saj wacax tsa' ba pulbenti ti yajnib
i majtyan Dios mu' ba i tsijcantyel ti'
bac'tyal cha'an i iusantyel jini tsa' ba i
cha'leyob.

14 Yoque mds an i c'ajnibal i ch'ich'el
Cristo cha'an i cotyafionla che' bajche' i
ch'ich'el ba'ical ba alaq'uil. Como Cristo
mach sajlic an i mul. Cha'an ti Ch'ujul ba
i Ch'ujlel mach'a yujil jilel ti yac'a i ba
cha'an tsansabil ba i majtyan Dios.
Cha'an ti sajti Cristo ch'ujbi lac cha'liben
i ye'tyel jini cuxul ba Dios. Como Cristo
ti sac isayonla cha'an mach'an mi lac
cha'len mach'a wen ba mu' ba i
bibi'tisafionla ti' wut Dios.

15 Cristo mi yajiel ti la caj cotyaya
cha'an jini tsiji' ba trato ba t'an. Che' jini
ti pejtyelelob jini payabilo' ba ti Dios
ch'ujbi i yaq'uentyel jini mach'a saj yujil
jilel tsa' ba wa ala Dios mi quejel i
yaq'uentyel. Ti sajti Cristo cha'an i
fiusantyel i mul quixtyafiujob tsa' ba i
cha'leyob che' fiac chancol tyo i
ch'ujbifiob i mandar tyac jini fiaxan ba
trato ba t'an.

16 Che' an majch mi' ts'ijbun ti jun
bajche' yom i t'oxtyal cha ba an i cha'an
che' mi sajtyel, mach'an mi' ch'ujbin
bajche' ts'ijbubil ti jun jintyo mi sajtyel i
yum jun.

17 Mach'an i c'ajnibal jun cha'an t'oxlec
cha ba an i cha'an che' cuxul tyo jini i
yum. Jini jach che' mi sajtyel i yum jun,
che' jini mu' tyo quejel i t'oxtyal cha ba
an i cha'an bajche' mi yale' ti jun.

18 Jin cha'an ti bejqui i ch'ich'el alaq'uil
cha'an mi xuc'tyal jini fiaxan ba trato ba
t'an tsa' ba aq'uentiyonla ti Moisés.

19 Che' fiac ti ujti Moisés i yaq'uefiob ti
pejtyelel quixtyanujob ti pejtyelel
mandar tyac ti' ch'ama i ch'ich'el i yal
wacax yic'ot i ch'ich'el chibu xactyubil
yic'ot ja'. Che' jini ti c'afia chachac ba i
tsutsel tiflame' yic'ot i yopol pimel
hisopo ba i c'aba' cha'an i tsijcan i junilel
mandar tyac yic'ot quixtyafujob.

20 Che' jini Moisés ti' sube quixtyafiujob:
Cha'an ti jini i ch'ich'el alaq'uil tyac tsa'
ba c tsijea mi xuc'tyal jini trato ba t'an
tsa' ba i xiq'uiyetla Dios.

21 Che' je'el, Moisés ti' tsijca ti ch'ich' jini
pisil ba otyot yic'ot ti pejtyelel cha ba yes
tyac ti' c'afiayob cha'an i ch'ujutisan
Dios.

22 An jach ts'itya' tyac mach'a ba'an mi
sac isantyel ti ch'ich' che' bajche' mi
yale' ti mandar saquix mi majlel.
Mach'an i fiusantyel mulil mi mach'an mi
bejquel i ch'ich'el i majtyan Dios.

Cha'an ti yac'a i ba ti tsansantyel Cristo
mi' loc'sabefion lac mul

23 Jin cha'an ti' wersa tsijcayob i
ch'ich'el alaq'uil ti jini pisil ba otyot
yic'ot jini tsa' ba i c¢'afayob cha'an i
ch'ujutisafiob Dios wa' ti mulawil cha'an
i sac isantyel che' bajche' mi yale' ti
mandar tyac. Pero jini tsa' ba i c'afiayob
wa' ti mulawil i yaxfial jach yubil jini am
ba ti panchan. Pero mach saj jasal i
ch'ich'el alaq'uil tyac cha'an i sac
isabefionla lac pusic'al cha'an mi lac
1aq'ue Dios.

24 Como che' fiac ti sajti Cristo mach'an
ti ochi ti ch'ujul ba ajnibal ti jini pisil ba
otyot tsa' ba mejli ti quixtyafiujob cha'an
i yaq'uen i ch'ich'el alaq'uil tyac. Jini tsa'
ba mejli wa' ti mulawil i yaxfal jach
yubil jini yoque isujm ba Ch'ujul ba
Ajnibal ya' ti panchan. Pero cha'an Cristo
ti' beque i ch'ich'el ti ochi ti yoque
panchan cha'an mi yajiiel ya' ba'an Dios
cha'an i pejcabefionla Dios.

25 Cha'an che' bajche' ti' ch'ujbiyob ti nioj
oniyix jini fioj fiuc ba cura ti ochi ti

Ch'ujul ba Ajnibal junyajlel ti jujump'ej
jab cha'an mi yaq'ue' i ch'ich'el alaq'uil
cha'an i fusantyel i mul quixtyanujob.
Pero mach che'ic Cristo. Mach'an ti ochi
ti Ch'ujul ba Ajnibal ya' ti panchan
cha'an mi yac' i ba ti sajtyel cha'yaj
uxyaj cha'an i xot'befionla lac mul.
26 Como che'iqui, wersa ti cabal cha' ac'a
i ba ti sajtyel Cristo c'ala ti tyejchibal
mulawil c'ala wale iliyi. Pero mach
che'iqui. Como ti jim ba ora tsa' ba i wa
yajca Dios cha'an mi sajtyel Cristo, ti
tyali wa' ti mulawil cha'an junyajlel jach
mi yac' i ba ti sajtyel cha'an mi'
xot'befionla lac mul.
271 tyalel mi sajtyel quixtyafiu. Pero
junyajlel jach mi sajtyel. Ti wi'il tyo mi
quejel i melob i ba ti' tyojlel Dios.
28 Cha'ach Cristo je'el, junyajlel jach ti
yAc'A i ba ti sajtyel cha'an i xot'befob i
mul cabalob. Pero tyal i yorojlel mi
quejel i cha' tyalel, mach cha'an i xot'e'
mulil pero cha'an i cotyan jini chancol ba
i pijtyan i tyalel Cristo.
1 O 1 Como i mandar Moisés i

yaxiial jach yubil jini wen ba
mu' ba i yaq'uefionla Cristo. Pero ma'an
fioj ts'acal mi' pas'efionla. Che' jini, mach
ch'ujbi i sac isantyel i pusic'al jini tsa' ba
i ch'ujbiyob jini mandar tyac, tsa' ba i
lolon bequeyob i ch'ich'el alag'uil tyac ti
jujump'ej jab cha'an i fiusabentyelob i
mulob.
2 Anic bajche' ch'ujbi i junyajlel sac
isantyel i pusic'al quixtyanu che' mi
yAq'uefiob tsansabil ba i majtyan Dios,
che' jini mach'an cha ba och mi' bej
aq'uen yamba como mach'anix i mul mi
yubin.
3 Pero cha'an ti caj mi yaq'uen tsansabil
tyac ba i majtyan Dios ti jujump'ej jab,
tsiquilach an i cha' c'ajtisantyelob cha'an
afiach i mul.
4 Como mach saj ch'ujbi i loc'saben i mul
quixtyanujob i ch'ich'el tyat wacax mi i
ch'ich'el chibu.
5 Jin cha'an che' fac ti ts'actiyi i yorojlel
che' fiac ti tyali Cristo wa' ti malawil ti'
sube Dios:

Mach a wom tsansabil ba a

majtyan tyac yic'ot cha ba yan
tyac ba a majtyan,

pero tsa'ix a waq'ueyon ¢ ch'ame' ¢
bac'tyal cha'an cac' ¢ ba ti
sajtyel cha'an tsansabil ba a
majtyan.

6 Mach'an ti a mula pulem ba a
ba a majtyan tyac tsa' ba i
yaq'uetyob cha'an i loc'santyel i
mul quixtyanujob.

7 C Dios, wa' afion. Mi quejc majlel
ya' ti mulawil cha'an c cha'len
bajche' yom a pusic'al

che' bajche' ts'ijbubil cha'afion ti a

mandar.

Che' ti yala Cristo.
8 Che' fiac ti ujti i yale' bajche' ujtyel ¢
subenetla, Cristo ti' sube Dios: Mach a
wom a waq'uentyel mi ma'an ti a yoque
mula tsansabil ba a majtyan tyac yic'ot
pulem ba a majtyan tyac yic'ot a majtyan
tyac tsa' ba aq'uenti cha'an i fusantyel i
mul quixtyafiu. Che' ti yala Cristo aunque
ti aq'uenti Dios ti pejtyelel ili majtyan
tyac che' bajche' xiq'uil ti' mandar
Moisés.
9 Che' ti ujti i yale' bajche! jini, Cristo ti
yala: C Dios, wa'afnon cha'an ¢ mele'
bajche' yom a pusic'al, che'en. Cha'ach ti
ujti cha'an mi' pas'en isujm che' jilemix i
c'ajnibal tyac bajche' i tyalel ti yaq'ueyob
i majtyan Dios cha'an i ch'ich'el Cristo ti
ochi ti' q'uexol yamba tsansabil ba i
majtyan tyac.
10 Cha'an ti' cha'le Cristo bajche' yom i
pusic'al Dios cha'an junyajlel ti yac'a i ba
cha'an tsansabil ba i majtyan Dios cha'an
ti pejtyelelob, che' jini fiusabilix lac mul,
sac isabilix lac pusic'al che' mi lac
ch'ujbin.
11 Jini curajob wa' ti mulawil ti jujump'ej
q'uin mi' bej aq'uen tsansabil ba i
majtyan Dios. An mds ti junyajlel mi
yAq'uen junsujm jach ba i majtyan. Pero
mach'an i c'ajnibal jini i majtyan tyac
cha'an i loc'saben i mul quixtyafiujob.
12 Pero Jesucristo ti yac'a i ba ti sajtyel
cha'an junchajp jach tsansabil ba i
majtyan Dios cha'an i xot'befionla lac

mul cha'an ti bele' ora. Che' jini, ti
buchle ti i fioj Dios ya' ti panchan cha'an
tsiquil mi q'uejlel ti fiuc ti Dios.
13 Ya' tyo chancox i bej pijtyan jintyo
Dios mi' jotben i p'atyalel i contra cha'an
i yumifiob Jests.
14 Como ti caj Cristo ti yac'a i ba cha'an
ajnic ti junchajp jach tsansabil ba i
majtyan Dios. Che' bajche' jini ti' cotya
quixtyanujob cha'an ma'an cha ba saj
yom jini sac isabilobix ba i pusic'al tsa'
ba i yajcayob cha'an mi yajiel ti i
cha'afio' ba Dios.
15 Jini Ch'ujul ba i Ch'ujlel Dios mi yale'
je'el melelach como ti yala:

16 Jifiach jini trato ba t'an mu' tyo ba

cale' yic'ot quixtyanujob.

Che' fiumenix cabal ora mi quejel
caq'uefiob i ch'am'efiob i sujmlel
¢ mandar tyac.

Mi quejel c ts'ijbubefiob ti' pusic'al
yubil.

Che' ti yala lac Yum.
17 Mi yale' je'el:

Ma'an ba' ba ora mi quejel c cha'
c'ajtisabefiob i mul yic'ot cha ba
yes mach'a wen tsa' ba i
cha'leyob.

18 Che! jini, che' tsa'ix fiusabentiyob i
mul ma'an cha ba och i cha' aq'uen i
majtyan Dios cha'an i fiusantyel i mul.

Ch'ujbi lac 1aq'ue' Dios ti oracién

19 Jin cha'an, hermafiujob, cha'an ti'
beque i ch'ich'el Cristo ti 1aj caj, wale
ch'ujbi lac 1aq'ue' Dios ba'ical ba ora la
com cha'an ti oracién. Mach sajlic an lac
baq'uen lac 1aq'ue' Dios.

20 Cha'an ti caj Cristo ti sajti cha'afionla
che' bajche! ti' jambentiyonla i bijlel
panchan yubil. Che' jini ch'ujbi la cochel
ya' ti panchan ba'an Dios. Jifiach tsiji' ba
lac bijlel yubil ba' mi la caq'uentyel laj
cuxtyalel mach'a yujil jilel.

21 Jofionla i yalobilonla Dios, an fioj fiuc
ba laj cura. Jifiach Jests.

22 Jin cha'an yom mi lac 1aq'ue' Dios
cha'an mi lac ch'ujutisan ti jump'ej lac
pusic'al. Yom bej xuc'ul lac pusic'al ti jini

chancol ba lac ch'ujbin. Cha'an Cristo ti
beque i ch'ich'el cha'an i loc'sabefionla
lac mul ma'ix bej an lac mul mi la cubin.
Cha'an tsa'ix lac ch'ama ja' che' bajche’
saquix lac bac'tyal cha'an ti sac ba ja'
yubil.

23 Yom junyajlel xuc'ulonla mi lac
pijtyan jini tsa' ba i wa ala Dios mi quejel
i yaq'uefionla ya' ti panchan la quic'ot.
Como xuc'ulach Dios. La cujil isujm mux
i cha'len bajche' ti wa ala.

24 Yom mi lac pensalin bajche' yom mi
lac cha'len cha'an mi lac p'untyan lac ba
yic'ot cha'an mi lac cha'len wen ba ti'
tyojlel lac pi'alob.

25 Mach yom mi laj cay lac much'quin
lac ba ti culto tyac che' bajche' mi' cayob
i ba cha'tiquil uxtiquil. Pero yom mi lac
xic' lac ba cha'an mi laj c'otyel. Mds tyo
yom mi lac xic' lac ba che' mi lac fa'tyan
chancox i lac'tyalel i yorojlel mi quejel i
cha' tyalel lac Yum.

26 Pero mi ti lac wen ch'ambe isujm
cha'an ti sajti Cristo cha'an i xot'befionla
lac mul pero mi chancol tyo lac bej
cha'len mulil cha'an la com jach, che' jini
mach'an yamba bajche' ch'ujbi i
fiusabefion lac mul. Como ma'an yamba
tsansabil ba i majtyan Dios mu' ba i
xot'befion lac mul.

27 Mi cha'ach mi lac lolon fiusan laj
cotyantyel ma'an yamba wen ba mu' ba
lac pijtyan. Che' jach mi lac wen bac'fian
lac mel lac ba ba'an Dios yic'ot i
bac'nantyel jini c'ajc mu' ba ti lejmel mu'
ba i jisan jini tsa' ba i contrajiyob Dios.
28 Che' an juntiquil tsa' ba i iusabe i
mandar Moisés, mi an cha'tiquil uxtiquil
tsa' ba i yoque yila mi' sube' i mul, mi
wersa tsansantyel jini xiilusa mandar.
Ma'ix mi saj p'untyantyel.

29 Mi cha'ach ti tsansantiyob jini tsa' ba i
fiusabe i mandar Moisés yom i yaq'uentyel
i fiusan yoque mds baq'uentic tyo ba
xot'mulil jini mu' ba i p'aje' i Yalobil Dios,
mu' ba i cha'len che' bajche' mach sajlic
an i c'ajnibal i ch'ich'el Cristo yic'ot mu'
ba i wajlen Ch'ujul ba i Ch'ujlel Dios
chancol ba i p'untyafiob. Como jini i
ch'ich'el Cristo mach'a ba'an i ¢'ajnibal

mi' lolon q'uelob, jifiach mismo ba i
ch'ich'el tsa' ba i c'afia Dios che' fiac ti'
xuc'choco tsiji' ba trato ba t'an cha'an i
fiusantyel i mul cha'an i sac isantyelob.
30 La cujil lac Yum ti yala: An tic wenta
cha'an mic q'uextyabefiob i simaronlel.
Mux caq'uefiob i xot'e' i mul. Ti yala
je'el: Lac Yum mi quejel i mele' i
cha'afio' ba, che'en.
31 Yoque baq'uentic mi quejel i fusan jini
mu' ba quejel i yaq'uentyel i xot'e' i mul
ti jini cuxul ba Dios.
32 Pero c'ajtisan bajche' afietla wajali
che' naxan ti queji la' ch'ujbin Cristo.
Ma'an cha ba ti la' wala che' fac ti 1a'
wen fiusa wocol cha'an ti caj ti la' ch'ujbi
lac Yum.
33 Lamitaletla ti' lolon wajlentiyetla
yic'ot ti tyac'lantiyetla ti' cantyalel i wut
quixtyafiujob. Yafiet ba la, ma'an ti la'
bac'iia 1a' jop' 1a' cotyan jini tsa' ba i
fiusayob wocol che' bajche! jini.
34 Ti la' cotya jini tsa' ba otsantiyob ti
cachol. Ma'an cha ba ti la' wala pero bej
tijiciiayetla aunque ti' chilbentiyetla cha
ba an la' cha'an como ti la' fia'tya cha'an
ya' ti panchan afiach més wen ba cha ba
an la' cha'an yubil, mach'a ba'an mi
quejel 1a' chilbentyel pero la' cha'anach
ti bele' ora.
35 Jin cha'an mach yom mi la' saj
wac'tyan la' bej xuc'chocon la' pusic'al ti
lac Yum como mi mach'an mi la' caye!,
tyal tyo i yorojlel an cha ba mi quejel 1a'
waq'uentyel fioj c'otyajax ba ti lac Yum.
36 Mach yom mi la' lujb'an la' bele'
cha'len ti pejtyelel bajche' yom Dios
como mi cha'ach mi la' bele' cha'len che'
jini mi quejel 1a' waq'uentyel jini tsa' ba i
wa ala Dios mi quejel i yaq'uenetla.
37 Ti yamba t'an ti Ts'ijbubil ba i T'an
Dios mi yale':
Mach'an jal
mi quejel i tyalel jini mu' tyo ba
quejel i tyalel. Ti saj ora jach mi
quejel i tyalel.
38 Jinob mu' ba j q'uel ti tyoj mi
yaq'uentyel i cuxtyalel mach'a
yujil jilel cha'an bajche' mi'
ch'ujbifion.

Pero ma'an mic saj q'uel ti wen jini
mu' ba i cayon.
Che' mi yale' ti Ts'ijbubil ba i T'an Dios.
39 Pero jononla mach yom ajniconla
bajche' jini mu' ba i caye' i ch'ujbin Dios,
mu' ba quejel i yaq'uentyelob i xot'e' i
mul. Pero jofionla mi lac bej ch'ujbin
Dios cha'an mi lac tyaje' laj cotyantyel.
1 1 1 Che' mi lac ch'ujbin Dios ti
pejtyelel lac pusic'al mi lac

fia'tyan cha'an mi quejel i yujtyel ti
pejtyelel tsa' ba i yala Dios. Mi lac
pijtyan cha'an mi yujtyel aunque ma'an
tsiquil mi tyalel.
2 Cha'an ti' ch'ujbiyob Dios, lac yumob ti
fioj oniyix ti q'uejliyob ti wen ti Dios.
3 Cha'an ti lac ch'ujbi Dios, mi lac
fia'tyan cha'an ma'an cha ba ti' c'afia
Dios i mele' mulawil. Ti' t'an jach ti
mejli. Ma'an ti saj c'Afia cha ba jach
tsiquil ba cha'an i mele' ti pejtyelel cha
ba jach mejlem.
4 Cha'an ti' ch'ujbi Dios, Abel ti yaq'ue
Dios i majtyan tsa' ba i mds mula Dios
che' bajche' ti' mula i majtyan tsa' ba
aq'uenti ti Cain. Jin cha'an Dios ti' q'uele
ti tyoj jini Abel, Dios ti' ch'ambe i
majtyan. Wale iliyi aunque sajtyemix jini
Abel chancox i cantisafionla yubil cha'an
ti caj bajche' ti' ch'ujbi Dios.
5 Cha'an ti' ch'ujbi Dios, ma'an ti sajti
Enoc. Ti pajyi letsel ti panchan che' cuxul
tyo. Ma'an cha' tsiquil wa' ti mulawil
como ti pajyi letsel ti panchan ti Dios. Mi
yale' ti yamba jun ti Ts'ijbubil ba i T'an
Dios cha'an che' fiac max tyo ti pajyi
letsel Enoc ya' ti panchan i tyalel ti ajni ti
cha ba ti' mula Dios.
6 Pero mach ch'ujbi la cajiiel bajche' mi'
mulan Dios che' ma'ix mi lac ch'ujbin
che' mi quejel i cha'len Dios bajche' ti
yala. Como jini mu' ba i laq'ue' Dios ti
oracién wersa yom i ch'ujbin mi an Dios.
Mi' ch'ujbin je'el cha'an Dios mi yaq'uen
i tyojol i wentyalel jini mu' ba i sajcan
Dios.
7 Noé ti' ch'ujbi Dios. Che' fac Dios ti'
wa sube cha ba yes mi quejel i yujtyel

Ch'ujbiya

che' max tyo ba'an tsiquil mi quejel
yujtyel, Noé ti' ch'ujbibe i t'an. Ti' mele
colem ba barco cha'an mi yochel ti barco
i yijiam i yalobilob aunque max tyo saj
tsiquil mi quejel i tyalel but' ja'. Ma'an
cha ba ti tyumbentiyob. Cha'an cha'ach
ti' ch'ujbi Dios, Noé ti' tsictisa cha'an
mach'an ti' ch'ujbi Dios yafo' ba. Ti Iu'
sajtiyob ti but' ja'. Pero cha'an Noé ti'
ch'ujbi Dios ti q'uejli ti wen ti Dios.

8 Abraham ti' ch'ujbi Dios. Jin cha'an che'
fiac Dios ti' xiq'ui i caye' i lumal cha'an mi
majlel ti yamba lum mu' tyo ba quejel i
yaq'uentyel ti Dios, ti' wa' ch'ujbibe i t'an
Dios. Ti loq'ui majlel aunque ma'an ti'
fa'tya ba' mi quejel i majlel.

9 Cha'an ti' ch'ujbi Dios jini Abraham ti'
chumle ya' ti jini lum tsa' ba i wa ala
Dios mi quejel i yaq'uentyel. Che' bajche'
mi i lumal yamba quixtyafiu ti' cha'le
Abraham. Ti chumle ti pisil jach ba otyot
che' bajche' fiumel jach muc' ba
quixtyanu. Cha'ach ti' cha'le Isaac yic'ot
Jacob je'el aunque Dios ti wa aq'ueyob i
t'an cha'an lajal che' bajche' Abraham i
cha'afiobach jini lum.

10 Cha'ach ti' fiusa q'uin Abraham cha'an
chancol i bej pijtyan cha'an Dios mi'
pas'en jini tsiji' ba mali lum mach'a
ba'an mi jilel tsa' ba i mele Dios bajche'
ti' pensali ti' bajfiel i pusic'al i mele'.

11 Jini Sara, i yijilam Abraham, ti' ch'ujbi
Dios je'el. Jin cha'an, aunque wen
fiejep'ix jini Sara, Dios ti' cotya cha'an ti
mejli i cafiatyan i yalobil. Ti' ch'oca alo'
ba i yalobil. Cha'ach ti ujti yic'ot jini
Sara como ti' ch'ujbi cha'an Dios mi
mejlel i ts'actisan bajche' ti' wa ala mi
quejel i yujtyel yic'ot.

12 Jin cha'an, che' mds fioxix che' bajche'
i tyalel ch'ujbi i tyalel i yalobil
quixtyanu, ti' ch'oca i yalobil Abraham.
Che' jini, loq'uem ti i yalobil ti tyali i
yonlel i jifiajlel Abraham. Lajal che'
bajche' mach ch'ujbi lac tsique' jayp'ej
ec' am ba ti chan cha'ach je'el mach
ch'ujbi lac tsique' ji' ti ti' colem ja' che'
bajche' jini mach ch'ujbi lac tsique'
jaytiquil i jifiajlel loq'uem ba ti jini
Abraham.

13 Ti pejtyelel jifiob tsa' ba lac tyaja ti
t'an xuc'ul chancol i ch'ujbin Dios che'
fiac ti sajtiyob. Che' fiac ti sajtiyob max
tyo ba'an ti aq'uenti jini tsa' ba i wa
subentiyob mi quejel i yaq'uentyelob.
Pero che' bajche' ti fiajtya ilayob yubil
como ti' ch'ujbi cha'an mu' tyo quejel i
tyajob. Tijicfiayob che' jini. Ti lu' alayob
cha'an fumel jach muc'ob wa' ti
mulawil. Mach yoque i lumalic mulawil
ti yalayob.

14 Tsiquilach jini mu' ba i cha'len t'an
che' bajche’ jini, chancol i pijtyafiob
cha'an c'oticob ya' ti panchan.

15 Tsa'ic i pensaliyob i lumal tsa' ba i
cayAyob, tsa'ix mejliyob i cha' sujtyel.

16 Pero ma'an ti' mulayob i sujtyel.
Chancol i sajcafiob més wen ba i lumal,
jifiach ya' ti panchan. Jin cha'an Dios
mach'an mi quisnin che' mi pejcantyel ti
i Diosob. Tsa'ix i chajpabeyob jump'ej
mali lum ya' ti panchan.

17 Dios ti' q'uelbe i pusic'al Abraham mi
mux i yajiel ti xuc'ul aunque mi yaq'uen
i fiusan wocol. Pero Abraham ti' wen
ch'ujbi Dios. Ti subenti i tsansan i yalobil
Isaac ba i c'aba' cha'an tsansabil ba i
majtyan Dios bajche' i tyalel ti yaq'ueyob
tsansabil ba alaq'uil tyac cha'an i
majtyan Dios ti fioj oniyix. Chajpabilix i
tsansan Isaac, jifiach cojach ba i yalobil,
aunque Dios ti' wa sube jini Abraham:

18 Loq'uem ti Isaac mi quejel i tyalel i
yonlel a jifiajlel. Che' ti subenti Abraham
ti Dios.

19 Jini Abraham ti' ch'ujbi ti pejtyelel i
pusic'al cha'an Dios ch'ujbi i cha'
tyejchisan loq'uel ba'an sajtyemo' ba jini
Isaac mi ti tsansanti. Como cha'an yoque
chajpabilix i tsansan i yalobil che' bajche'
sajtyemix yubil. Jin cha'an che' bajche’
loq'uem ba'an sajtyemo' ba ti yubi como
cuxulach ti' cha' paya sujtyel ti yotyot.
20 Cha'an ti' ch'ujbi Dios, Isaac ti yaq'ue i
yutslel i t'an i yalobilob cha'an cha ba
tyac yes mi quejel i yujtyel. Jini i
yalobilob jifiach jini Jacob yic'ot Esad.

21 Cha'an ti' ch'ujbi Dios, Jacob che' fiac
yomox sajtyel ti yaq'ueyob i yutslel i t'an
ti' cha'ticlel i yalobilob José. Ti'

ch'ujutisa Dios che' chancox i ia' tye'in i
fia'tye'.

22 Jini José ti' ch'ujbi Dios je'el. Ti'
ch'ujbi cha'an mi c'otyel i yorojlel che'
mi quejel i loq'uelob israelob ti Egipto
che' bajche' ti wa ala Dios. Jin cha'an
che' flac Iac'alix i yorojlel i sajtyel ti' wa
subeyob bajche' yom i cuch majlel i
baquel tyac cha'an mi loq'uel majlel José
je'el i wentyalel.

23 Che' nac ti ch'oca Moisés i tyat i na'
wen c'otyajax ti' q'uelelob. Cha'an ti'
ch'ujbiyob cha'an Dios ch'ujbi i cafiatyan
Moisés ma'an ti' bac'fiayob i fiusaben i
xic'ojel jini rey tsa' ba i xiq'ui ti
tsansantyel ti pejtyelel saj alobob. Ti' poj
mucuyob Moisés tres meses cha'an ma'an
mi tyajtyal.

241 yixicp'efial jini rey Faradn ba i c'aba’
ti' cosa Moisés che' bajche' i yalobilach.
Cha'an ti' ch'ujbi Dios, che' fiac colem
winiquix jini Moisés ma'an ti yac'a i ba ti
pejcantyel ti i yalobil jini yixicp'enal
Faraén.

25 Pero ti yajca i iusan i tyac'lentyel
yic'ot i cha'afo' ba Dios. Ma'an ti yajca i
cha'len mach'a wen mu' ba i poj aq'uen i
tijicfiayel i pusic'al ti jumuc' jach.

26 Jini Moisés ti' Na'tya ti' pusic'al cha'an
maés i c'ajnibal i fiusan i tyac'lentyel
cha'an ti caj Cristo mu' tyo ba i tyalel
che' bajche' mi ti pejcanti ti i yalobil i
yixicp'efial jini yumal Faraén cha'an i
tyaje' ti pejtyelel i ricojlel ba'an
Egiptojob. Cha'ach ti yajca i cha'len
Moisés como mi' bej pensalin bajche' mi
yaq'uentyel i tyojol ti Dios.

27 Cha'an ti' ch'ujbi Dios, Moisés ti loq'ui
majlel ti Egipto. Ma'an ti' bac'fia i
mich'lel jini fiuc ba yumal. Ti ajni ti
xuc'ul jini Moisés ti jini tsa' ba i cha'le
che' bajche' chancox i q'uele' Dios
mach'a ch'ujbi laj q'uel.

28 Cha'an ti' ch'ujbi Dios, Moisés ti' xiq'ui
jini israelob i tsansafiob juncojt saj
tiflame' ti jujump'ej otyot cha'an i tsijcan
i ch'ich'el ti i ti' i yotyot. Che' jini Dios ti'
xiq'ui tyalel juntiquil ajtrofiel i cha'an
ch'oyol ba ti panchan cha'an i yochel ti
yotyotyel tyac i tsansan yax alal ba alob

ti jujump'ej otyot. Pero ma'an ti ochi mi
ti jump'ejlic otyot ba' ti' ch'ujbibe i t'an
Moisés i tsijcan i ch'ich'el saj tiflame' ti i
ti' otyot.

29 Cha'an ti' ch'ujbiyob Dios, jini israelob
ti c'axiyob ti colem ja' che' bajche' ti
tyaquin ba lum cha'an Dios ti' t'oxbeyob
jini ja'. Pero che' nac jini soldadojob i
cha'an ba Egipto ti' lolon jop'o i c'axelob
ti lu' sajtiyob ti ja' Chachac Ja' ba i
c'aba.

30 Cha'an ti' ch'ujbiyob Dios israelob, ti
yajli ts'ajc am ba ti joytyalel lum Jericé
ba i c'aba' che' fiac ti joy fiumiyob siete
dias, che' bajche' ti xijq'ui ti Dios.

31 Ya'an juntiquil x'ixic ya' ti Jericé
Rahab ba i c'aba'. Jini Rahab ti wajali
jifiach juntiquil x'ixic i tsuculel ba mi'
cha'len mu' ba i chon i ba. Cha'an ti'
ch'ujbi Dios, ma'an ti tsansanti yic'ot jini
tsa' ba i iusabe i t'an Dios ya' ti Jericé.
Como Rahab ti' cotya israelob che' nac ti
c'otiyob i mucul q'uelob jini lum. Ti' poj
mucuyob ti yotyot.

32 Ma'ix chaba'och mic bej subefietla
yamba. Mach jasal i yorojlel cha'an mic
subefiet bajche' ti' ch'ujbiyob Dios jini
Gedeon, Barac, Sansén, Jefté, David,
Samuel mi jinic tsa' ba i xiq'ui i yale'
Dios.

33 Cha'an ti' ch'ujbiyob Dios, ti'
ganariyob che' an guerra ti' contra
yumalob. Wefiach ti' cha'leyob i ye'tyel ti
yumal. Ti aq'uentiyob jini tsa' ba i wa ala
Dios mi quejel i yaq'uentyel. Dios ti'
cotya cha'an ti' macbe i ti' xchac bajlam
tyac cha'an mach i c'uxe' jini quixtyafiu
tsa' ba chojqui ochel ya' ba'an xchac
bajlam.

34 Cha'an ti' ch'ujbiyob Dios ma'an cha
ba ti tyumbentiyob ti c'ajc che' fiac ti
chojqui ochel cha'an tsansantic. Yic'ot
ma'an ti tsansantiyob ti espada. Aunque
c'un i bac'tyal cha'an ti caj i wocol ti
aq'uentiyob i p'atyalel i bac'tyal. Ch'ejlob
ti guerra. Ti yajnisayob i contra tyalemo'
ba ti yamba paiiimil tyac.

35 An x'ixicob cha'an ti' ch'ujbiyob Dios,
Dios ti' cha' tyejchisa loq'uel i pi'alob ya'
ba'an sajtyemo' ba. An yamba

quixtyafnujob aunque ti aq'uentiyob i
calax fiusan wocol, ti tyac'lanti c'ala ti
sajti, ma'an ti lolon alayob ma'an mi'
ch'ujbifiob Dios cha'an mi cojlel ti wocol.
Como ti' ch'ujbiyob cha'an mi ti sajtiyob,
Dios mi quejel i cha' tyech loq'uel ya'
ba'an sajtyemo' ba cha'an mds wen mi
quejel i yajielob ya' ti panchan ba'an
Dios.
36 An tsa' ba i iusayob wocol cha'an ti
wajlentiyob, an tsa' ba i jats'ayob ti
pachij am ba yic'ot tsucul tyaq'uin cha'an
fioj c'ux. Jinic tyo an tsa' ba i cajchayob
tyac ti cadena yic'ot ti otsantiyob ti
cachol.
37 An tsa' ba i tsansayob ti tyun. An tsa'
ba i tyuc' tsepeyob ti xinil. An tsa' ba
tsansantiyob ti machit. Che' ti pet
fiumiyob majlel i pachalel jach tifiame' o
i pachalel chibu lapalob i cha'an.
P'ump'uiiob. Ti' wen fiusayob wocol. Ti
wen tyac'lantiyob.
38 Ti pet iumiyob ti tyaquin ba joch lum
yic'ot ti wits. Ti chumleyob ti lech' tyun
tyac yic'ot ti jo'fial lum. Mach saj wen
jini yamba quixtyafiujob cha'an i motin
ajnelob yic'ot jini tsa' ba i ch'ujbiyob
Dios.
39 Pero ti jujuntiquil jini quixtyafiujob,
aunque ti q'uejli ti wen ti Dios cha'an
bajche' ti' ch'ujbiyob Dios, ma'an ti wa'
aq'uentiyob jini tsa' ba i wa ala Dios mu'
tyo ba quejel i yaq'uentyelob.
40 Dios ti' chajpabeyonla jini mas wen
ba. Mach yom i wa aq'uefiob i tyaje' lac
yumob ti fioj oniyix che' max tyo lac
tyaja jofionla. Jin cha'an ti yaq'ueyob i
pijtyan jintyo ti tyali Cristo cha'an lac
motin tyaje' jini chancol ba lac pijtyan.
1 2 1 Ujtyel ¢ subenetla cha'an an
cabal lac yumob ti fioj oniyix
tsa' ba i wen ch'ujbiyob Dios. Ma'an ti'
saj cayayob Dios cha'an ti caj i wocol.
Che' bajche' afio' ba ti lac joytyalel yubil
tsa' ba i pas'onla bajche!' ti' ch'ujbiyob
Dios. Jin cha'an yom mi lac wa' caye'
cha ba yes yom i mactyabefionla lac
cha'len wen ba, yic'ot yom mi lac caye'

La' lac bej pensalin Jestis

lac mul mu' ba i mactyabefionla lac
mele' bajche' yom Dios. La' lac wen
cha'len wersa cha'an machic saj
lujb'aconla lac ch'ujbin Dios ti jump'ej
lac pusic'al.

2La' lac bej pensalin Jests che' bajche’
chancox laj q'uele' yubil como jifiach jini
tsa' ba tyejchi ti lac pusic'al jini mu' ba
lac ch'ujbin. Mi bej aq'uefionla lac
ch'ujbin ti ts'acal. Ma'an cha ba ti saj ala
che' fiac ti' fiusa wocol ya' ti cruz aunque
yoque quisintic ti yubi. Como ti' bej
pensali i tijiciayel mu' ba i yubifiob che'
mi' ch'ujbin Dios cabal quixtyafiujob.
Wale ya' buchul ti' fioj Dios am ba ti
c'otyajax ba i buchlib.

3 Na'tyanla bajche' ti' fiusa i mich'q'uelol
Jestis ti caj xmulilob. Che' mi la' pensalin
bajche!' ti' fiusa Jesds mi mejlel i fiuc
isabefetla la' pusic'al cha'an ma'ix mi la'
lujb'an la' cha'len wen ba, cha'an ma'ix
mi la' cay la' ba.

4 Como jatyetla max tyo ti la' beque la'
ch'ich'el cha'an bajche' ti la' cuchu i
mich'q'ueletla simarofio' ba
quixtyanujob.

5 ;Tsa'ix ba fiajayi ti la' pusic'al bajche'
mi' fiuc isabefietla la' pusic'al Dios cha'an
i yalobiletla? Cha'ach mi yale' bajche'
jini ti Ts'ijbubil ba i T'an Dios:

Calobil, ch'ama ti a wenta a tyoj
isantyel ti lac Yum.

Mach a fioj pensalin che' mi'
tiq'uet lac Yum.

6 Como lac Yum mi' tyoj isan
majchical jach mi' p'untyan.

Mi yaq'uen i fiusan wocol ti
pejtyelel mu' ba i paye' cha'an i
yalobilob.

Cha'ach ts'ijbubil.

7 Nusan ti wen che' mi yaq'uefietla la'
fiusan wocol Dios cha'an la' tyoj isantyel.
Como Dios mi' tyoj isafionla che' bajche'
juntiquil tyatyal mi' tyoj isan i yalobil.
Como ma'an alal mach'a ba'an mi' tyoj
isantyel ti i tyat.

8 Pero mi ma'ix mi' tyoj isafiet bajche' i
tyalel mi' tyoj isafionla ti lac pejtyelel,
tsiquil che' jini, mach yoque yalobiletla.
Yafiach ba la' tyat.

El Nuevo Testamento en el chol de Tila © La Liga Biblica 1976, 2008, 2009



HEBREOS

390

9 Che' je'el, lac tyat wa' ti mulawil, che'
flac ti' tyoj isayonla ti laj q'uele ti fiuc.
Maés tyo yom mi la cac' lac ba cha'an i
tyoj isanonla lac Tyat am ba ti panchan
cha'an mds wen mi la cajiiel wa' ti
mulawil.

10 Como che!' fiac afion tyo la ti' tyojel lac
tyat wa' ti mulawil jini ti' tyoj isayonla
bajche' wen ti yubi ti' pusic'al. Pero Dios
mi' tyoj isafionla bajche' yom cha'an lac
wenlel cha'an mi lac wen'an che' bajche'
ch'ujul Dios.

11 Melelach, mach poj tijiciia mi yubin
jini chancol ba i yubin i tyoj isantyel. Poj
ch'ajyem mi yubin. Pero che' tyoj
isabilix, fiach'alix i pusic'al. Mds tyoj mi
yajiel.

Baq'uentic mi lac fiusan lac
payol ti Dios

12 Jatyet ch'ajyemet ba la, muq'uet ba la
ti cabal pensal, xuc'chocon la' pusic'al ti
Dios cha'an la' cuche' ti wen jini wocol
chancol ba a fiusan.

13 Bele' cha'lenla wen ba. Mach a lolon
pas'en jini max tyo ba yoque xuc'ul ba
hermaiiujob i cha'len mach'a tyoj ba i
cha'libal ame i caye' Dios. Pero
xuc'chocon la' pusic'al ti Dios.

14 Bej cha'lenla wersa cha'an mi la'
wajiiel ti fiach'al la' wic'ot ti pejtyelel
yafio ba. Ajfenla ti i sac isantyel la'
pusic'al como mach'an mi quejel i q'uel
lac Yum jini mach'a ba'an sac i pusic'al.
15 Wen q'uele la' ba cha'an ma'an majch
mi' lolon fiusan jini wen ba yom ba i
yaq'uefionla Dios. Q'uele la' ba ame mi
tyejchel la' mich'lel ti la' pusic'al mu' ba
i yaq'uefiob i venenojlel yubil jini yafio'
ba.

16 Q'uele 1a' ba cha'an ma'an majch mi'
cha'len i tsuculel o mi ma'an mi' q'uel ti
fiuc Dios, che' bajche' ti' cha'le Esad. I
tyalel an cha ba yes mi yaq'uentyel ti i
tyat cha'an ti caj ascuiial jini Esat. Pero
ti' chombe i yijts'in i wentyalel ti
pejtyelel jini mu' ba quejel i yaq'uentyel
cha'an ti junsujtyel jach ba i bal i fiac'.
17 La' wujil isujm che' wi'il tyo yom i
ch'ame' i yutslel i t'an i tyat i tyalel mi

yaq'uentyel ascufial ba ti i tyat. Pero
aunque ti' cha'le uq'uel Esati cha'an yom
i wersa ch'ame' ma'an ti' jac'a i tyat.
Ma'ix ti mejli i ch'ame' como ma'an
bajche' ch'ujbi i cha' q'uextyan i t'an i
tyat.

18 Como jini tsa' ba la' ch'ujbi mach jinic
mu' ba lac tyale' mu' ba laj q'uele'. Mach
lajal che' bajche!' yorojlel ti aq'uentiyob ti
Dios jini mandar tyac lac yumob ti fioj
oniyix. Como ti c'otiyob ya' ti wits mu' ti
wen lejmel ti c'ajc yic'ot babaq'uen
ic'jowan ba pafiimil yic'ot yoque toflel ba
ic'.

19 Como jatyetla ma'an ti la' wubi i t'an
trompeta yic'ot ma'an ti la' wubi che' fiac
Dios ti' pejcayob. Jini tsa' ba yubiyob,
mach cujch jini t'an tyac ti yubiyob. Ti'
c'ajtiyob ti wocol t'an cha'an ma'an mi
bej pejcantyelob.

20 Ti' wen cha'leyob baq'uen che' fac ti
yubi bajche' ti xijq'uiyob ti Dios. Mach
cujch ti yubiyob como Dios ti' xiq'uiyob
cha'an mi jinic animal ch'ujbi i c'otyel ti
jini wits. Mi ti c'oti mi quejel i wersa
tsansantyel ti tyun o mi ti machit.

21 Cha'an ti caj yoque babaq'uen ti
yilayob jini wits yic'ot ti pejtyelel tsa' ba
i yila lac yumob ti noj oniyix, jinic tyo
Moisés je'el ti yala: Wen muc'on ti
baq'uen. Tsitsiliiayon ti baq'uen. Che' ti
yala Moisés.

22 Jatyetla, ma'an ba' ba ora ti'
xiq'uiyetla Dios la' 1aq'ue' jump'ej wits
mu' ba ti wen lejmel bajche' ti' xiq'ui i
cha'len lac yumob ti fioj oniyix. Pero
cha'an chancol 1a' wen ch'ujbiben
Jesucristo, chancox la' 1ac' yubil jini wits
Sién ba i c'aba' ba' mi yajiiel jini cuxul
ba Dios, ya' ti mali lum ya' ti panchan
Jerusalén ba i c'aba'. Ya'an je'el noj
yonlel cha'an mach ch'ujbi tsicol jini
ajtrofielob i cha'an Dios ch'oyol ba ti
panchan.

23 Ya' chancox la cochel ya' ti panchan
je'el la quic'ot ti pejtyelel i yalobilob Dios
ts'ijbubilo' ba i c'aba' ya' ti panchan. Mi
quejel lac motin 1aq'ue' Dios jifiach jini
fioj fiuc ba ba' mi quejel lac mele' lac ba
yic'ot ti pejtyelel tsa' ba q'uejliyob ti wen

ti Dios. Ya' lu' much'quibilob ti' tijicfiayel
i pusic'al cha'an mi' subob i fiuclel Dios.
24Yic'ot ya' mi lac laq'ue' Jests jini la
cajcotyaya tsa' ba i melbeyonla tsiji' ba
trato ba t'an yic'ot Dios. Yic'ot ya' mi lac
Iaq'ue' yubil jini i ch'ich'el Jests tsa' ba i
beque cha'afionla. Ti' beque i ch'ich'el
Jestis cha'an i iusabefionla lac mul. Ti'
bejqui i ch'ich'el Abel ti fioj oniyix pero
jini tsa' ba i beque ti aq'uenti i xot'e' i
mul.

25 Q'uele 1a' ba cha'an mi la' wen
fiach'tyan i t'an Dios che' mi' pejcafionla.
Como mi ma'ix ti mejli i puts'tyan
xot'mulil jini tsa' ba i fiusabe i t'an che'
fiac ti subentiyob ti i pi'al ba quixtyanu
wa' ti mulawil, ¢bajche' ch'ujbi lac
puts'tyan xot'mulil jofionla ma' wal mi ti
lac fiusabe i t'an che' ti subentiyonla ti
jini am ba ti panchan?

26 Che' fnac ti' pejca Dios lac yumob ti fioj
oniyix cha'an i yaq'uenob mandar tyac, ti
nijeayi mulawil ti i t'an. Pero wale Dios ti
yac'a i t'an. Ti yala: Yamba junyajlel mi
quejel ¢ nijcan mulawil. Pero mach jinic
jach mulawil conto yic'ot ti chan je'el ya'
ba'an uw yic'ot ec' yic'ot q'uin.

27 Che' fiac ti yala: Yamba junyajlel,
che'en, yom i yaq'uenonla lac fia'tyan
cha'an Dios mi quejel i cha' nijcan ti
pejtyelel i melbal jini yujil ba nijcayel.
Jini jach mi quejel i jalejel jini mach ba
yujil nijcayel.

28 Jini c'otyajax ba lac lumal chancol ba i
yaq'uefionla Dios ya' ti panchan yic'ot,
mach saj yujil nijcayel. Jin cha'an la' lac
suben Dios wocox i yala. La' 1aj q'uel ti
fiuc. La' lac ch'ujutisan bajche' mi' mulan
i pusic'al Dios.

29 Como lac Dios che' bajche' colem c'ajc
yubil como mi quejel i yaq'uefiob i xot'e’
i mul majchical jach mach ba wen mi'
cha'len.

Bajche' yom mi yajfiel hermafiujob
1 3 1 Ma' mi la' wac'tyan la!
p'untyan la' ba che' bajche'
hermafiujob ti Cristo.

2 Mach yom fajayic ti lac pusic'al cha'an
yom mi lac pay ochel ti la cotyot fiumel

jach ba muc'ob ochemo' ba ti' t'an Dios
ch'oyolo' ba ti fiajt ame i yajtrofielic Dios
ch'oyolo' ba ti panchan. Como an tsa' ba
yotsayob ti yotyot ti oj oniyix ajtronelob
i cha'an Dios ch'oyol ba ti panchan
aunque ma'an ti' ia'tyayob.
3 C'ajtisan jini afio' ba ti cachol che'
bajche' mi ya'ic cachalet yic'otyob yubil.
C'ajtisan jini chancol ba i wen fiusan
wocol ame tyal i yorojlel 1a' waq'uentyel
la' iusan lajal ba wocol je'el.
4La'ilu' na'tyafiob ti pejtyelel
quixtyafujob cha'an wefiach che' an i
yijilam winic. Yom i yajfielob ti xuc'ul
jujuntiquil winic yic'ot i bajiiel yijiam
ba. Como Dios mi quejel i yaq'ueniob i
xot'e' i mul majchical jach mi' cha'len i
tsuculel yic'ot majchical jach mi'
pejcaben i yijiam i pi'al.
5 Mach yom tyaq'uin jach mi la' bej
pensalin. Yom ajniquetla ti tijiciia che'
yic'ot cha ba jach an la' cha'an. Como
Dios ti yala: Ma'ix mi quejel ¢ loq'uel ya'
ba'afiet. Ma'ix mi quejel j cayet. Che' ti
yala Dios.
6 Cha'an mi lac ch'ujbin cha'an mi quejel
i cha'len Dios bajche' mi yale'
ch'ujbiyach la cale":

Lac Yum jinach mu' ba i cotyafion.

Ma'ix mi quejel ¢ bac'han cha ba

yes yom i tyumbefion ba'ic jach
ba quixtyafiu.

Cha'ach yom mi la cal ti lac pusic'al.
7 C'ajtisan jini am ba i ye'tyel ti' t'an
Dios, jinob tsa' ba i subeyetla i t'an Dios.
Yom mi la' pensalin bajche' ti ajniyob ti
wen wa' ti mulawil. C'ala ti sajtiyob
ma'an ti yactyayob i ch'ujbin lac Yum.
Ch'ujbinla Dios je'el lajal bajche' ti'
ch'ujbiyob.
8 Ma'an ba' ba ora mi quejel i saj
q'uextiyel Jesucristo. Junlajalach bajche'
ac'bi, wale iliyi yic'ot ti bele' ora.
9 Jin cha'an mach yom mi la' wac' la' ba ti
sojquel ti caj cha ba jach yes yan tyac ba ti
chajb ti chajb ba t'an. Pero jini mas yom
ba yi, jifiach cha'an mi xuc'chocontyel lac
pusic'al ti i p'untyaya Dios. Mach ti
ch'ujbintyel la' xic'ojel tyac cha'an cha ba
jach yes mi la' c'uxe'. Como ma'ix i

cotyantyel quixtyafiu cha'an ti caj mi'
ch'ujbinob ili xic'ojel tyac.

10 Jini curajob ti fioj oniyix ti' tsansayob
alaq'uil cha'an tsansabil ba i majtyan
Dios. Ti aq'uentiyob i c'uxe' i bac'tyal
alaq'uil jini curajob pero i sefio jach
cha'an cha'ach mi' 1aq'ue' Dios. Pero
mach che'ic afionla wale iliyi. Dios ti
yAaq'ueyonla yamba bajche' ch'ujbi lac
laq'ue' Dios. Jifiach cha'an ti lac Yum
Jesucristo. Pero cha'an max tyo ti sajti
Cristo jini curajob ti fioj oniyix max tyo ti
mejli i Iaq'ue' Dios cha'an ti Cristo.

11 Como che' bajche' i tyalel ti' cha'leyob
ti ioj oniyix jini fioj fiuc ba cura i cha'an
ba israelob ti' ch'ama ochel i ch'ich'el
alag'uil ya' ti mal Noj Ch'ujul ba Ajnibal
cha'an i majtyan Dios cha'an i fiusantyel
mulil. Pero ma'an ti aq'uentiyob i c'uxob
i bac'tyal jini alaq'uil como ti' lu'
puluyob i bac'tyal ya' ti junxejlel i ti' lum
Jerusalén ba i c'aba'. Cha'ach ti' puluyob
como che' bajche' ti' xot'be i mul
quixtyanujob i wentyalel.

12 Che' ti tsansanti Jesus je'el ya' ti
junxejlel i ti' jini lum cha'an mi sac isan
quixtyafiujob ti' bajiiel i ch'ich'el Jests.
13 Yom mi lac tsaclen majlel lac Yum.
Yom mi laj cuche' ts'a'q'uelol che'
bajche' ti' fiusa wocol Jesis cha'an
chancox la cotsan lac ba yic'ot.

14 Mach yoque lac lumalic mach'a yujil
jilel ili mulawil. Pero chancol lac saclan
lac lumal mu' tyo ba quejel la
caq'uentyel ya' ti panchan.

15 Jin cha'an yom mi lac bele' sube' i
fiuclel Dios yic'ot yom mi lac suben
wocox i yala cha'an ti Jesucristo. Che' mi
lac sube!' i fiuclel Dios jifiach che' bajche'
tsansabil ba i majtyan Dios mu' ba i wen
mulan. Suben tyo la i fiuclel, che' jini.

16 Mach yom fiajayic ti lac pusic'al lac
cha'len wen ba yic'ot lac t'ox aq'uen cha
ba an lac cha'an jini p'ump'ufio’ ba.
Como jifiach che' bajche' tsansabil ba i
majtyan Dios mu' ba i q'uele' ti wen.

17 Ch'ujbibenla i t'an jini am ba i ye'tyel
ti' t'an Dios. Cha'lenla bajche' mi'
xiq'uetla la' cha'len como afiach ti' wenta
i cafiatyanetla. Wersa mi quejel i subob
ti' tyojlel Dios bajche' ti' cha'leyob i
ye'tyel. Jac'ala bajche' yom cha'an tijichia
mi' subob i ba ba'an Dios jini am ba
ye'tyel cha'an mach'an ch'ajyemob. Mach
cha'anic la' wenlel che' ch'Ajyemob como
tsiquilach ma'an ti 1a' ch'ujbibeyob jini
tsa' ba i cantisayetla.

18 Yom mi la' tyajon lojon ti oracion.
Como cujil lojon isujm ma'an cha ba mi
yale' lojon ¢ pusic'al. Com lojon cajiel ti
wen ti cha ba jach mi lojon ¢ cha'len.

19 Jini fioj com ba yi, jifiach cha'an mi la'
tyajon lojon ti oracién cha'an mach fioj
jal mi lojon c cha' tyalel ya' ba' anetla.

Saludo tyac

20 Dios mu' ba i fiach'chocobefionla lac
pusic'al ti tyeche loq'uel lac Yum
Jesucristo ba'an sajtyemo' ba. Jini
Jesucristo jifiach fioj fiuc ba ajcafiatya
tiiame' cha'afionla cha'an ti' beque i
ch'ich'el cha'an ti' xuc'choco jini trato ba
t'an.

21 La' i yaq'uefietla ti pejtyelel cha ba yes
jach yom cha'an ch'ujbi la' cha'len
bajche' yom i pusic'al Dios. Cha'an ti
Jesucristo la' i c'afionla bajche' yom i
c'afionla. La' tsictiyic i fiuclel Cristo ti
bele' ora. Amén.

22 A wocolic hermafiujob, wen
fiach'tyanla ili t'an como ma'ix on ba t'an
tic ts'ijbubetla.

23 Mic subenetla je'el cha'an tsa'ix loq'ui
ti cachol la quermafiu Timoteo. Mi ma'an
jal mi julel wa'wa'i mu' tyo lojon ¢ motin
tyalel c jula' afietla.

24 Aq'uenob saludos ti pejtyelel ano' ba i
ye'tyel ya' ba' afietla yic'ot ti pejtyelelob
ochemo' ba ti' t'an Dios. Mi yaq'uefietla
saludos jini ch'oyolo' ba ti Italia.

25 La' ajnic i yutslel i pusic'al Dios la'
wic'ot ti 1a' pejtyelel. Amén.

